
CONGREGATIO GENERALIS LI 
18 octobris 1963 

Exc.mus P. D. PERICLES FELICI , arch. tit. Samosatensis, secreta-
ñus generalis Ss. Concilü: 

Moderabitur hanc 51 congregationem generalem em.mus ac rev.mus 
D. card. Iulius Dopfner, arch. Monacensis. 

Durante hac congregatione distribuetur fasciculus de emendationibus 
super cap. IV schematis de sacra Liturgia, de Officio divino. 

Lego nomina eorum Patrum qui uti verbo petierunt circa cap. I I I 
schematis de Ecclesia: em.mi ac rev.mi DD. cardd. Iacobus de Barros 
Cámara, arch. S. Sebastiani Fluminis Ianuarii in Brasilia, Valerianus 
Gracias, arch. Bombayensis in India, Laureanus Rugambwa, ep. Buko-
baénsis in Tanganyika; exc.mi DD. Paulus Sani, ep. Denpasarensis in 
Indonesia, Laurentius Picachy, ep. Iamshedpurensis in India, Godefri-
dus Dayez, praes. Congregationis Benedictinae in Belgio; Ioseph Schrof-
fer, ep. Eystettensis in Germania, Arturus Tabera, ep. Albasitensis in 
Hispania, Paternus Geise, ep. Bogorensis in Indonesia, Ioseph Vairo, 
ep. Gravinensis in Italia, Paulus Barrachina, ep. Oriolensis in Hispania, 
Laurentius Jager, arch. Paderbornensis in Germania, Leo Duval, arch. 
Algeriensis in Algeria, Michaél Klepacz, ep. Lodzensis in Polonia, Aemi-
lius De Smedt, ep. Brugensis in Belgio, Aegidius Barthe, ep. Foroiu-
liensis in Gallia, Raimundus Tchidimbo, arch. Konakriensis in Guinea, 
Thomas Cooray, arch. Columbensis in Ceylon, Carolus Wojtyla, vic. 
cap. Cracoviensis in Polonia, Dionysius Hurley, arch. Durbanianus in 
África Meridionali, Adam Kozlowiecki, arch. Lusakensis in Rhodesia, 
Ioannes Hervás, ep. Cluniensis in Hispania, Henricus Gotland, arch. 
Botucatuensis in Brasilia, Ioseph Ruotolo, ep. Uxentinus in Italia, Ca-
simirus Morcillo, arch. Caesaraugustanus in Hispania, Iulius Daem, ep. 
Antverpiensis in Belgio. 

Suffragationes super emendationes cap. IV, nempe quoad fasciculum 
quod hodie distribuetur, incipient feria I I proximae hebdomadae. 

Moderator: Nunc secretarius generalis legat textum cap. I I I con-
stitutionis de Liturgia, de quo fiet postea votatio. 

Secretarius generalis: Videatis, venerábales Patres, pag. 19 fasciculi 
qui continet cap. I I I schematis de sacra Liturgia [cf. Vol. II, pars II, 
pag. 550\. cap. I I I , De ceteris sacramentis et de sacramentalibus: 
« Sacramenta ordinantur ad sanctificationem hominum, ad aedificatio-
nem Corporis Christi, ad cultum denique Deo reddendum; ut signa 
vero etiam ad instructionem pertinent. Fidem non solum supponunt, 
sed verbis et rebus etiam alunt, roborant, exprimunt; quare fidei sacra­
menta dicuntur. Gratiam quidem conferunt, sed eorum celebratio fide-
les optime etiam disponit ad eamdem gratiam fructuose recipiendam, 
ad Deum rite colendum et ad caritatem exercendam ». Et reliqua, usque 
ad pag. 25, in verbis: « Recognoscatur ritus sepeliendi párvulos, ac pro-
pria Missa donetur ». 

Suffragatio fit per placet, non placet, placet iuxta modum, sed modi 
debent exhiberi una cum schedula suffragationis. Gratias! 

Moderator: Priusquam ad disceptationem cap. I I I nostri schematis 
de Ecclesia redeamus, velint Patres benignis auribus audire haec: omnes 
Patres em.mi, exc.mi et rev.mi enixe rogantur ut orationes suas intra 
decem momentorum spatium teneant. 

Si brevior fuerit sermo, generatim proderit rei, sed semper serviet 
bono Concilii progressui. Si casus ferat, ne indignentur Patres se ad 
concludendum sermonem moneri. 

ítem, Patres intra ambitum materiae nunc temporis tractandae ma-
neant et repetitiones omittant. 

1 

E M . M U S P. D. IACOBUS CARD. DE BARROS CÁMARA 
Archiepiscopus S. Sebastiani Fluminis Ianuarii 

Venerabiles Patres, 

Nonaginta et unus episcopi Brasilienses mihi commiserunt rev.mis 
Patribus, viva voce necnon per secretariatum huius Sacri Concilii, com-
municare quasdam adnotationes relate ad cap. I I I schematis de Ecclesia, 
simul cum nominibus eorum qui in totum vel cum aliqua restrictione 
eas adprobaverunt. 

Praecipuae autem emendationes sunt. Modo generali placet nobis 
cap. I I I . Assertiones óptimas continet, immo sat pulchras, sed deest 
ei sobrietas, claritas et dispositio lógica. Adnotationes tantum maio-
ris momenti nunc praesentamus, alias secretariatui tradendo. 

Nostro iudicio caput istud reformandum esset, eo magis cum iam 

nuntiabatur in ipso schemate (nota ad calcem pag. 5) quod commissio 
de laboribus Concilii coordinandis censuit ipsum dividendum esse in 
duas partes, quarum prior foret de populo Dei in genere, altera vero 
de laicis in specie. 

Cum autem ad hunc finem iam aliqua emendatio praesentata fuerit, 
uti exstat in fasciculo emendationum a pag. 5 usque ad 11, ei assensum 
praebemus, salvis tamen immutationibus nunc exponendis. 

Desiderandum nobis videtur quod in par. 24, pag. 7, clarior fieret 
participatio in sacerdotio Christi per susceptionem baptismatis et con­
firma tionis, unde per ea sacramenta homines ad cultum religionis chri-
stianae charactere deputantur. Sic melius apparebit naturam communi-
tatis sacerdotalis in ipsis characteribus sacramentorum fundatam esse. 
Proponimus ergo hanc emendationem, in pag. 7, linn. 24-28: post bap­
tismum sic immutetur: « In Ecclesiam incorporati, ad cultum religionis 
christianae charactere deputantur, et in filios Dei regenerati fide, quam 
a Deo per Ecclesiam acceperunt, profiteri tenentur. Sacramento con-
firmationis quo perfectius Ecclesiae vinculantur et speciali Spiritus Sancti 
robore ditati ad fidem verbo et opere simul diffundendam et defen-
dendam arctius obligantur ». 

Simili ratione, i. e., ut compleatur exercitium illius sacerdotii in 
sacramentis, conveniens erit quod aliqua referentia fieret quoad sacra­
menta paenitentiae, unctionis infirmorum et Ordinis; et ad hunc finem 
sequentem emendationem proponimus: post liturgia agunt addatur: 
« Per sacramentum paenitentiae regnum peccati in seipsis valide impu-
gnant et firmum suum propositum Ecclesiae et Christo fideliter adhae-
rendi continuo manifestant, ita ut in difficili vitae agone positi, et oleo 
infirmorum muniti, toto animo passioni et morti Christi libere sese so-
cient per graves morbos, immo per ipsam mortem ad salutem fratrum 
suorum concurrendo. Qui vero sacro Ordine insignuntur, ad augendum 
et pascendum populum Christo consecratum instituuntur ». 

Tándem, in par. 26, ad complendum quae praeclara dicta sunt de 
christifidelium relatione ad hierarchiam, et praecise ut clare appareat 
munus episcopale servitium esse quo mediante pastor cum suo intime 
connexus grege perfecte oboedientiam erga Deum adimplebit, hanc pro­
ponimus emendationem: addatur: « Haec erit humilis obaudito qua, 
ut Christi imitatores oboedientis Patri, pastores signa Dei in Ecclesia 
manifestata inquirent ». Dixi. 

Animadversiones additae: 
I. Quoad totum caput: assertiones óptimas continet, immo sat pulchras, sed 

deest ei sobrietas, claritas, et praecipue dispositio lógica. Adnotationes tantum 

maioris momenti proponemus, ceteris omissis quia nostro iudicio caput istud 
esset reformandum, eo magis cum iam nuntiabatur in ipso schemate (nota ad cal-
cem pag. 5) commissionem de laboribus Concilii coordinandis, censuisse aliter caput 
dividendum esse, quod de facto constat factum esse (emendationes ad par-
tem I I pag. 5-11). Quare proponitur: An adhaerendum sit emendationi proposi-
tae pag. 5-11 emendationum partís I I (adprobaverunt 90). 

I I . Pag. 5, linn. 8-9: sic mutetur: « ...sunt, ut onus... in se suscipiant, sed 
ut fideles... » [adprobaverunt 91). 

I I I . Pag. 6, lin. 31 : post « Synodus » addatur « in hac parte ». Ratio: ut cla-
rius intellegatur non agi de vera definitione « laici » ut sic, sed de mera explicatione 
termini ut in hoc capite adhibetur (adprobaverunt 89). 

IV. Pag. 7, lin. 2: post « Corporis vocatio » addatur emendatio quae inveni-
tur in pag. 10-11 emendationum partís I I . Ratio: ut melius describatur saecularis 
character laicorum (adprobaverunt 91). 

V. Pag. 7, lin. 23 : post « per ea » addatur « praecipue ». Ratio: ne videan-
tur excludi ceteri vitae christianae actus (adprobaverunt 90). 

VI. Pag. 7, linn. 24-28: post «baptismum» sic immutetur: « in Ecclesiam 
incorporati, ad cultum religionis christianae charactere deputantur, et in filios Dei 
regenerati fidem, quam a Deo per Ecclesiam acceperunt, profiteri tenentur. Sacra­
mento confirmationis quo perfectius Ecclesiae vinculantur et speciali Spiritus 
Sancti robore ditati ad fidem verbo et opere simul diffundendam et defendendam 
arctius obligantur ». Ratio: ut melius ostendatur laicos per baptismatis et con­
firmationis sacramenta participationem recipere in Sacerdotio Christi, dum in alus 
sacramentis laicorum sacerdotium tantum exercetur (adprobaverunt 91). 

V I L Pag. 7, lin. 32: post «liturgia agunt » addatur: «per sacramentum pae-
nitentiae regnum peccati in seipsis valide impugnant et firmum suum propositum 
Ecclesiae et Christo fideliter adhaerendi continuo manijestant, ita ut in difficili 
vitae agone positi, et oleo infirmorum muniti, toto animo passioni et morti Christi 
libere sese socient per graves morbos, immo per ipsam mortem ad salutem fra-
trum suorum concurrendo. Qui vero sacro ordine insigniuntur, ad augendum et 
pascendum populum Christo consecratum instituuntur». Ratio: non intelligitur 
cur tria memorata sacramenta in textu omittentur (adprobaverunt 91). 

V I I I . Pag. 8, linn. 4-7: omittatur. Ratio: melius edicitur in emendatione an-
teriori (adprobaverunt 91). 

IX. Pag. 10, linn. 7-22: mandetur ad schema XVII . Ratio: agitur de re com­
plexa et magni momenti, nempe de relatione inter Ecclesiam et Statum (adpro­
baverunt 91). 

X. Pag. 10, lin. 38 : addatur « Haec erit humilis obauditio qua, ut Christi 
imitatores obedientis Patri, pastores signa Dei in Ecclesia manifestata inquirent ». 
Ratio: ut clare appareat munus episcopale servitium esse quo mediante pastor 
cum suo intime connexus grege perfecte obedientiam erga Deum adimplebit 
(adprobaverunt 90). 

XI. Pag. 10, § 26 : desideratur mentio de obligatione quam habent fideles 
adiuvandi in cultus sustentatione, quavis tamen auri sacra fame seposita (adpro­
baverunt 90). 

José Varani, Gabriel Bueno Couto, Joao Rezende Costa, José Maria Pires, 
Candido Julio Bampi, José d'Angelo Neto, José André Coimbra, Raimundo Lui, 
Diego Parodi, Climério Andrade, Epaminondas Araujo, Adelmo Cavalcante Ma-

chado, José Nepote, Miguel D'Aversa, Gregorio Warmeling, Osear de Oliveira, 
Gentil Diniz Barreto, Jaime Luiz Coelho, Agnelo Rossi, Benedito Coscia, Tomás 
Vaquero, Manoel Tavares de Araujo, José Adelino Dantas, Joáo de Souza Lima, 
Eliseu Mendes, Edmundo Luiz Kunz, Honorato Piazera, José Medeiros Delgado, 
Joáo Muniz, Martinho Michler, Antonio Mendonca Monteiro, Vicente de Paulo 
Araujo Matos, José Brandáo Castro, José Mauro Alarcon Santiago, José de Me­
deiros Leite, Gerardo Ferreira Reis, Claudio Colling, Alonso Silveira de Mello, 
Acacio Rodrigues Alves, Serafim Fernandes de Araujo, Bernardo José Mieli, 
Walfrido Vieira, José Lamartine Soares, Alberto Etges, José Pedro Araujo Costa, 
Joáo José da Mota e Albuquerque, Antonio Batista Fragoso, José Hascher, Carlos 
Coelho, José Lázaro Neves, Adolfo Luis Bossi, Francisco Borja do Amaral, Cae-
tano Antonio Lima dos Santos, José Costa Campos, José Gomes, Altivo Pacheco 
Ribeiro, Walmor Battu Wichrowski José Eugenio Correa, Cornelio Veerman, 
Arcangelo Cerqua, Manoel da Silveira D'Elboux, Geraldo Maria Penido Burnier, 
Víctor Tielbeck, Anselmo Pietrulla, Stanislau van Melis, Frei Felicio Cunha 
Vasconcelos, José Terceiro de Sousa, Othon Motta, Cesário Minali, José de Aquino 
Pereira, Ruy Serra, Herminio Malzone Hugo, Manoel Pedro da Cunha Cintra, 
José Melhado Campos, Geraldo Micheletto Pellanda, Florencio Sisinio Vieira, 
Candido Padin, Paulo de Souza Liborio, Marzi Adalberto Domenico, Vicente Sche-
rer, Joáo Batista Mota e Albuquerque, Helder Pessoa Cámara, José Thurler, Be­
nedito Zorzi, Daniel Baeta Neves, José Nicomedes Grossi, José Goncalves da 
Costa, Aloisio Lorscheider, David Picáo, Eliseu Maria Coroli, 

Adhaereo, circa cap. I I I , ómnibus quae in aula conciliari dicta et bene expó­
sita sunt ab em.mis cardd. Ruffini et Bacci die 16 m. oct. 

Adhaerere voló interventioni habitae hodie (die 21 oct.) ab exc.mo arch. Co-
lombensi in Ceylon, mons. Thomas Cooray, qui distinctionem proposuit pro distinc-
tione inter sacerdotium sacraméntale et spirituale (seil. laicorum). 

2 

E M . M U S P. D. VALERIANUS CARD. GRACIAS 
Archiepiscopus Bombayensis 

Patres venerabiles, 

Haec interventio mea erit integre vel fere integre practica et realí­
stica, non vero theologica et mystica. Interventio mea respicit laicum, 
non idealem, sed laicum sanum, gaudentem vigore corporis ac sanitate 
mentís, in hac lacrimarum valle degentem, subiectum virtutibus et 
defectibus naturae humanae, laicum qui non est adhuc nova creatura, sed 
qui potest fieri talis si principia optime enuntiata in schemate eius 
considerationem mereantur et, auxiliante divina gratia et supposita bona 
volúntate, ea principia in praxim deducantur. 

Ergo1 hoc schematis caput, quoad substantiam, mihi acceptabile 
esse fateor; conceptum enim verum de missione laicorum in Ecclesia 

tradit. Hic conceptus optime sub n. 22, in linn. 8, 9, et 10 continetur, 
ubi legimus: « Pastores scil. instituti sunt, non ut totum onus aedi-
ficandi mystici Christi Corporis in se suscipiant, sed ut fideles ita pa-
scant et regant, ut cuncti suo modo et in suo ordine ad commune opus 
explendum cooperentur ». Cur hoc assertum? Quia sunt pastores qut 
nolunt nec quaerere nec recipere collaborationem laicorum, et si inter-
dum recipiunt hanc collaborationem, dant impressionem laicis quod est 
solum privilegium laicorum collaborare. Ideoque 2 sub n. 25, in linn. 8 
et 9 dicitur: « Ius proinde iidem habent, ut pro suis viribus opus sa-
lutare Ecclesiae etiam operóse suo modo participent ». Et scimus quod 
iura et oficia sunt correlativa3 

Re quidem vera, quod hoc in schemate enuntiatur logice omnino se-
quitur, statim ac id quod in cap. I I , sub n. 17 continetur, admittimus. 
Si etenim episcopus per universam Ecclesiam muñere aliquo pollet, 
clerum populumque ei commissos idem habere munus profecto dedu-
cendum est. 

His similibusque ex dictis, clarum esse oportet laicum non tantum 
vocari, non tantum invitan? verum etiam ius habere ad aliquam partem 
in apostolatu vel in Ecclesiae missione habendam; sed notetis bene? 
non tamen in apostolatu vel in missione hierarchiae. Hanc distinctionem 
clare in mentem retiñere debemus, si confusionem inter utriusque func-
tiones evitare volumus. Ecclesia etenim est communitas cum missione 
apostólica, quae tum formam apostolatus clericalem seu « auctoritati-
vam », cum formam missionis laicalem continet. 

Unaquaeque tamen istarum est forma vel manifestatio particularis 
unius tantum apostolatus totius Ecclesiae. Quapropter schema talibus 
utitur expressionibus ac « suo modo » et « in suo ordine ». 

Fundamentum distinctionis inter istas duas apostolatus formas in 
illa distinctione inter clericos et laicos, a Christo Domino statuta, peten-
dum est. Distinctio proinde inter istas duas formas divinae est originis; 
quam distinctionem in Ecclesia nullo modo ulli obscurare licebit. Ad-
missio, ideo, functionis laicorum in Ecclesia numquam ita intelligere 
oportebit, ut laici nunc hodie6 de illo participare admittantur, quo 
prius clericis dumtaxat permissum fuit. Idea saltem generalis circa li­
mites possibilitatis et, ut ita dicam,1 permissibilitatis, circa id quod laicis 
proprium est vel minus, nos servabit ne ultra limites nostros gradiamur 
erroresque committamus...8 

Idea fundamentalis huius schematis non est tantum enumerare sphae-
ras diversas inter quas laicus suam missionem exercere queat, ut in n. 25, 
a, b, c, explicatur, sed enuntiare necessitatem vel iussum integrandi 
finem terrenum vitae suae cum sua communione in gratia cum Deo in 

Christo. « Estote ergo perfecti sicut Pater vester caelestis perfectas 
est » ...9 ómnibus enim hominibus dirigitur: Papae, episcopis, sacer-
dotibus, religiosis et laicis. 

Laicus tamen catholicus in rebus mundanis directe constituí tur. In 
ipso etiam debet Ecclesia suas visibiles manifestationes invenire: in eius 
nempe professione, in eius relationibus cum suis proximis, in eius fa­
milia, in eius integratione in societate et natione; uno verbo in tota 
eius vita saeculari. Vita eius terrestris « signum gratiae christianae » 
oportet omnino esse. Papa Paulus VI, cum archiepiscopus fuit Mediola-
nensis, in Secundo Congressu Internationali de Laicorum Apostolatu, 
istud problema praecisis terminis, sicut mos eius est semper,10 circum-
scripsit dicendo: « Missio Ecclesiae haec est: afierre id quod sacrum 
est in determinatam relationem cum eo quod est profanum, ita ut illud 
non contaminetur, sed communicetur, et hoc non permutetur, sed sanc-
tificetur ». Et quaeso, venerabiles Patres,n quis potest hoc melius ope­
ran, nisi laicus qui in ipso mundo degit? Verum omnino est quod 
S. Ioannes apostolus in prima sua epístola dicit multas res contra 
mundum}1 

Sed 1 3 philosophia aliqua evasiva, ut dicitur anglice: " an escapist 
philosophy V* non est pro laico catholico; sufficit forsitan pro monacho 
vel pro moniali. Nostra vero problemata in rebus temporalibus dirigen-
dis, quae non credentibus prorsus relinquuntur, ex hoc praecise prove-
niunt: quia laici catholici, in qualibet natione, cultura et gratia praediti, 
suam vocationem in mundo haud comprehendunt. 

Seipsis etenim satisfaciunt in aliqua pia societate sese inscribendo, 
delicias spirituales gustando, nolunt tamen in ipsa pugna ingredi. 

Attamen 1 5 perspicuis dictis et directionibus nonobstantibus, schema 
aliquod problema suscitat, laudabilem solutionem postulans. 

Liceat mihi explicare. In errores cadent muí ti; inter clericos et laicos 
exsurgent conflictus. Est sane naturale nos hos tritus vel « frictiones » 
penitus evitare non posse; sicuti, Iure Canónico nonobstante, « frictio­
nes » inter parochos et episcopos totaliter eliminare nequimus. Conse-
quentias ideo istius spiritualitatis laicalis complete et magno cum animo 
acceptare debemus; nam in nobis praesertim clericis hoc novum scientiae 
incrementum novam attitudinem mentís gignere oportet. 

Usque modo, tum clerici tum laici ignorant ubinam praecise limites 
functionum laicorum reponendos esse. Et isti hoc ignorant, quia ipsi 
theologi, etiam periti}6 hoc nesciunt. Quando vero isti putant se scire, 
diversis scholis opinionum obviam imus; sic, « quot capita, tot sen-
tentiae ». 

Quae cum ita sint, nihil mirum si haec collaboratio laicalis cum hie-

rarchia plures laicos inducet ita sese gerere tamquam si témpora sacer-
dotum in Ecclesia hodie 17 iam finita sint; tamquam si ad ipsos nunc 
pertineat pro salute hominum Ecclesiaeque adlaborare...18 

Moderator: Em.me Pater me sinas tibi communicare decem mo-
menta esse exhausta. 

Orator: Reliqua tradam secretariatui. 

In textu scripto tradito: 1 deest. 2 Et iterum. 3 deest. 4 deest. 
5 deest. 6 deest. 7 deest. 8 E. g. ut diaconatus tanquam quid plus 
quam gressus ad sacerdotium habeatur, et tanquam quid independens restaure-
tur, a multis propositum fuit. Diaconatum tamen, recordemur, essentialiter ad 
statum clericalem pertinere; et ideo nullo modo admitti posse diaconatum « apo-
stolatum laicorum » vocari, multo minus «culmen apostolatus laicorum», uti 
nonnulli in suis dictis scriptisve annuere videntur. 9 (Mt. 5, 48). 1 0 deest. 
1 1 deest. 1 2 (2, 15-16): « Nolite diligere mundum, ñeque ea quae in mundo 
sunt. Si quis diligit mundum, non est caritas Patris in eo: quoniam omne quod 
est in mundo, concupiscentia carnis est, et concupiscentia oculorum, et superbia 
vitae: quae non est ex Patre, sed ex mundo est ». Est verum etiam quod ipse in 
cap. 5, vers. 20 dicit: « Scimus quoniam ex Deo sumus: et mundus totus in ma­
ligno positus est ». 1 3 Tamen. 1 4 deest. 1 5 deest. 1 6 deest. 1 7 deest. 
1 8 tamquam si ipsi veluti successores, si non Petri, saltem indomiti Pauli, consi-
derandi sint; uno verbo, tamquam si ipsi ab hierarchia iam emancipad sint. 

Dificultas practica, in assignando laicis suam propriam functionem, his in 
considerationibus, ex diuturna experientia cum laicis in omni sphaerá sumptis, 
latet: 

a) Episcopi adsunt et sacerdotes, qui laicos metuent; putant enim, si illis 
pauca concedantur, illi multo plus surripient (anglice: " give them an inch, and 
they take a yard " ) ; ideoque opportunum ducunt laicos in suo proprio loco re-
linquere. Sic ergo, laicos reducunt ad illos qui ligna caedere vel aquam ex puteo 
trahere debent, restringentes collaborationem cum laicis, ad summum, tantum in 
rebus temporalibus. Huic tamen attitudini schema obicit, quando sub n. 25 a) ait: 
« Proinde laici non exclusive curis temporalibus deputentur, sed pretiosissimam 
actionem ad evangelizationem mundi exercent ». 

b) Alia ex parte, adsunt episcopi et sacerdotes, qui magnam omnino con-
fidentiam in laicos reponentes, eos perlongum funim tradunt (uti anglice dicitur, 
" a long rope " ) . Saepe tamen, iis tam longum funim tradunt ut illi cum isto 
funi sese suspendere queant! Nam constitutionem Ecclesiae peni tus ignorantes, 
ideas democratiae civilis in Ecclesiam introducere conantur; et ita tum seipsis cum 
aliis molesti fiunt. 

c) Tertio: adsunt laici, magno zelo praediti, prudentia tamen vacui; cum 
zelo profecto, tamen absque ulla cultura catholica; zelo quidem ardentes, sed 
Ecclesiae impensa suam propriam celebritatem quaerentes. 

d) Quarto: adsunt laici, quorum personalitas miram quandam combina-
tionem praesentat. Si illi in aliqua mariana Sodalitate inscripti sunt, in cuius con-
stitutione director est quidem supremus, nullam omnino difficultatem habent 
totaliter seipsos submittere, etiamsi cum periculo suam propriam personalitatem 

amittendi; si vero ad Legionem Mariae vel ad Conferentiam S. Vincentii a Paolo 
pertinent, in quorum constitutionibus sacerdos functione tantum directoris spiri-
tualis pollet, tune veniunt in proprium; si tándem alicuius Associationis membra 
sunt, quae etsi sub ecelesiastico patrocinio non tamen sub ecelesiastica potestate 
est, iidem ita nonnumquam agunt, ut alii sat difficulter credant istos etiam ad 
aliquam sodalitatem marianam pertinere. 

Schema, variis in locis, qualitates enumerat laicorum. Ita, e. g. in n. 26, em-
phasis sat fortis ponitur in caritate, veracitate, prudentia, humilitate, reverentia, 
fortitudine. In theoria, hoc est quidem optimum. De facto, nostris adaptatus 
temporibus, card. Newman, facilítate praeditus feliciter coordinandi reverentiam 
erga auctoritatem ecelesiastieam cum libértate individui laici, eo tempore scribens 
quando laici ecelesiasticis nullo erant usui, haec verba scripsit: " I want a laity, 
not arrogant, not rash in speech, not disputatious, but men who know their 
religión, who enter into it, who know just where they stand, who know what 
they hold, and what they do not, who know their creed so well, that they can 
give an account of it, who know so much history that they can defend it. I wish 
you to enlarge your knowledge, to cultívate your reason, to get an insight into 
the relation of truth to truth, to learn to view things as they are, to understand 
how faith and reason stand to each other, what are the bases and principies of 
Catholicism ". Quod ita, quoad substantiam, verti potest: Laicos voló, non arro­
gantes, non temerarios in loquendo, non controversiarum cupidos, sed homines 
qui suam religionem comprehendunt, in eamque ita ingrediuntur, ut hanc ipsam 
fidem defenderé aliisque tradere possint. Voló autem vos hanc vestram scientiam 
augere, rationemque vestram excolere; ita ut veritatem iuxta veritatem reponentes, 
queatis res prouti sunt cognoscere, queatis relationem inter fidem et rationem 
intelligere, queatis denique fundamenta et principia fidei catholicae comprehendere. 

Quaenam est ergo solutio practica? Mihi videtur, schema completum iri si in 
eo formula quaedam inseratur, qua laicus canónica quadam protectione contra 
sacerdotes et episcopum frui possit; itemque episcopus et sacerdotes contra lai­
cum; ut, e. g. fit in iure canónico, quando activitas pastoralis parochi protegitur 
contra possibilem abusum auctoritatis episcopalis. Usquedum notionibus dogma-
ticis circa laicatum catholicum etiam canónica structura concedatur, laicus rema-
net omnino invalidus, adeo ut, post multos conflictus in vanum passos, totum 
istum cooperationis conatum penitus abicere possit. Talis protectio canónica laicos 
nec minime quidem ab auctoritate ecelesiastica subtrahet. E contra potius, erit 
recognitio canónica et auctoritativa illius particularis modi existendi in Ecclesia, 
qui laicis catholicis omnino proprius est. 

3 

E M . M U S P . D. LAUREANUS CARD. RUGAMBWA 
Episcopus Bukobaensis 

Venerabiles Paires, 

Imprimís cum multis oratoribus laudabo quomodo nunc in sche­
mate de Ecclesia de populo Dei et speciatim de laicis tractatur. 

1. Sed velimus pressius determinare quinam sint laici in sensu theo-



62 ACTA CONC VATICANI II - PERIODUS II 

lógico. Descriptio enim laici in pag. 6, lin. 31, iam magnos progressus 
connotat et substantialiter satisfacit. Sed ditior evaderet si aspectus ab 
intra magis explicite notaretur. «Agnosce, o christiane, dignitatem 
tuam », proclamat S. Leo Magnus. Revera propter infinitam dilectionem 
Patris, per infusionem Spiritus Sancti, « ut filii Dei nominemur et si-
mus », membra huius Corporis mystici Christi et illius populi Dei facti 
sumus omnes qui gratiam baptismi recipimus. Proinde laici participes 
vitae, passionis, resurrectionis scil. mysterii Dei1 Verbi Incarnati illud 
recolere in mente et in opere debent... « Mihi vivere Christus est » et 
ita comprehensi a Christo, ut aiebat S. Paulus, communitatem fidei, cul-
tus caritatisque constituunt. 

Ex parte nostra, optamus etiam ut diversi aspectus huiusmodi com­
munitatis fidelium fusius enucleentur et exinde magis ac magis ut com-
munitas missionaria appareat cum suo triplici fundamento fidei, cultus 
et caritatis. 

Ergo in introductione ad cap. I I I desideratur descriptio magis con­
creta et vivida de populo Dei, ut annuit perpulchre Summus Pontifex 
Paulus VI in sua oratione in aperienda secunda sessione Concilii Oecu-
menici Vaticani I I . Ecclesia est imprimis congregatio fidelium circum-
dans altare. 

Ad communitatem fidei quod attinet in luce proferatur máximum 
momentum Sacrae Scripturae quae simul cum Eucharistia est mensa sa-
lutis. 

Postea vi consecrationis baptismalis, christianus ad salutem totius 
mundi ipsemet reapse mittitur. S. Ioannes Chrysostomus iam aiebat 
ad populum suum: « Attendite quid dixerit Dominus: vos estis sal 
terrae; per quod ostendit quam necessario ista praecipiat. Non enim de 
vestra, inquit, tantummodo vita, sed de universo orbe vobis ratio red-
denda est » ...2 

2. Permultum etiam placet art. 25 de vita salutífera et apostólica 
laicorum uti in textu iacet, sub triplici sua manifestatione, quando laici 
sive actionem religiosam exercent, sive valores morales promovent, sive 
operando consecrationem mundi; nam in hoc casu ut membra Ecclesiae 
in sua missione temporali pro bono humanitatis adlaborent, cum Eccle­
sia visibiliter est centrum unitatis, magistra veritatis, patrona culturae 
et promotrix scientiae et artium. 

Quoad principia fundamentalia doctrinae de apostolatu laicorum 
consentiat Sacra Synodus ita ut haec doctrina clarius in lucem edatur, et 
pars sit theologiae pastoralis et iuris canonici. Quae doctrina in libris et 
manualibus ediscatur in catechesi pro adultis et excultis. 

Etenim constat experientia non paucos sacerdotes in cura anima-

rum parum vel mínimum habere ex persuasione theologica de solidis 
principiis circa missionem et locum laicorum; et dum tanti momenti 
muñere fungi debeant, fluctuantur opinionibus perplexis, et ideo fit ut 
aut ministerium laicale in variis Ecclesiis et christianitatibus absit aut 
nonnisi quod mínimum est conferat in aedificationem Corporis Christi 
ab intra vel ab extra. 

3. Nunc,3 his ...4 dictis, liceat nomine aliquorum episcoporum ...5 

aliquam propositionem concretam innuere. 
Patres conciliares, dum magno cum gaudio nuntium praesentiae lai­

corum in aula conciliari acceperunt, vota tamen haec proponere cupiunt 
quoad praesentiam et collaborationem laicorum catholicorum tum in 
aula conciliari tum in laboribus commissionum. 

Cum Auditores laici in aula conciliari laicatum catholicum quodam-
modo repraesentent, coetus eorum melius diversas conditiones vitae et 
regiones maiores Ecclesiae repraesentare deberet. 

a) Etenim hucusque nonnullae organisationes laicorum, (v. g. 
illae quae spectant ...6 ad apostolatum apud familias, ad apostolatum 
operariorum et ad apostolatum ruralem, ad actionem socialem et actio-
nem educativam) in coetu laicorum Auditorum locum non invenerunt...7 

Dixi. Gratias. 

In textu scripto tradito: 1 deest. 2 {Hom. 15, in Mat. s. m.). 3 deest. 
4 theoretice. 5 Africae et Madagascar. 6 ad apostolatum femineum. 
7 b) Insuper coetui auditorum addi deberent aliqui laici qui in variis sectoribus 
vitae humanae modernae, ut in scientiis, in activitate culturali, in re política et 
sociali, peculiarem competentiam habent. Et pro aliis suggestis de hac re, in 
scripto ad secretariatum generalem Concilii reponam. 

4 

EXC.MUS P. D. PAULUS SANI 
E pisco pus Denpasarensis 

Venerabiles Patres, 

Sicuti iam a nonnullis Patribus dictum est, etiam nobis episcopis 
Reipublicae Indonesianae inversio ordinis placer et, qua scil.1 post caput 
de Ecclesiae mysterio primo agitur de populo Dei in genere. Quia sub 
hoc titulo loquendum est de iis quae ómnibus fidelibus totius populi 
sunt communia, in novo igitur2 cap. I I omnia tractanda videntur quae 
dicta sunt a n. 22 usque ad n. 24 inclusive, aliquibus tamen mutatis 
aut omissis. 

ln specie ad n. 23 animadvertendum est: 
1. Quod clarius sit construendus; de hac re autem scripto referre 

optamus. 
2. Quod in novo capite omittenda sunt quae dicuntur ad explican-

dum quid sacrosancta Synodus hic sub nomine laicorum intelligat.3 Haec 
ponantur in capite de laicis in specie sed eodem modo quo clarius elu-
ceat ea non intelligi ut quandam definitionem ecclesiologicam4 laici. 
Evitanda videtur omnis descriptio laici, qua immediate non tantum a 
clericis sed simul a religiosis contradistinguitur, quia multi qui eccle-
siastice sunt laici, simul sunt religiosi...5 

3. Quod in eodem numero adhuc tractandum sit de unitate et com-
munione, quae inter omnes Ecclesias locales vigere debent; haec res 
enim magni est momenti, et si in collegiali affectu pastorum Ecclesiae 
exprimi debet, per prius de ipso populo Dei est affirmanda. 

Quoad n. 24, de sacerdotio universali dicendum videtur quod non 
satis ordinate progreditur; de hac re autem scripto referre volumus. 
Quoad contenta in hoc numero animadvertendum est: 

1. Quod displiceat6 modus quo in ordine ad sacrificium euchari-
sticum verbis « consecratio » et « oblatio » utitur, quia nimis suggerunt 
distinctionem inter consecrationem et oblationem cuiusdam paucorum 
theologicae opinionis, quae ea utitur ad explicandam participationem 
fidelium in Sacrificio eucharistico. Hanc vero participationem per dictam 
distinctionem ita restringunt ut nimis excavetur. Insuper hoc loco de 
Sacrificio eucharistico loquendum est ut celebrato a toto populo, de qua 
re modus loquendi schematis de sacra Liturgia omnino praeferendus 
videtur...7 

2. Quod ea quae dicuntur de fundamento sacramentali complenda 
sint per mentionem sacramenti Ordinis, quia etiam hoc sacramentum 
ad indolem sacerdotalem totius populi Dei confert; in favorem enim to-
tius populi est institutum a Domino, qui dilectae sponsae suae Eccle­
siae visibile sacrificium relinquere voluit. Huic mentioni sacramenti Or­
dinis opportune verba circa differentiam inter sacerdotium ministeriale 
et universale coniunguntur. 

3. Quando schema magis in particulari indicat quae ad munus sa-
cerdotale populi Dei pertineant? imprimis expressior fiat mentio officii 
culturalis omnium christifidelium. Hoc loco disseratur de realisatione 
concreta communitatis christianae quae fit per celebrationem verbi di-
vini et eucharistiae. De hac re nullo loco in schemate sermo fit? índice-
tur eucharisticum Sacrificium ut centrum totius vitae christianae, cum 
quo cetera omnia ad munus sacerdotale populi Dei pertinentia coniun­
guntur. Quod in cultu profitetur, in tota vita virtute gratiae Spiritus 

Sancti est verificandum. Quapropter explicite nexus indicetur inter cele-
brationem sacrosancti Eucharistiae mysterium et ea quae dicuntur tum 
de mandato caritatis tum de sensu fidei. 

4. Quoad munus regale non tantum loquendum est de vita virtuosa 
et de impugnatione vitiorum. Textus in memoriam revocet in Ecclesia 
praeparari regnum Dei; regnare cum Christo est omnia sub potestate 
eius subiicere « ut sit Deus omnia in ómnibus » ...10. Dixi. 

In textu scripto tradito: 1 Placet inversio ordinis, qua. 2 deest. 3 in-
telligit. 4 quaedam definitio ecclesiologica. 5 (cf. n. 32). 6 displicet. 

7 (cap. I I n. 48). Loco « divinam Victimam » hic dicatur « divinam Hostiam » ob 
incruentem indolem Sacrificii eucharistici. Etiam vox «litare » vitanda videtur, 
quia nimis vocabularium paganum redolet. 8 pertinent. 9 movetur. 
10 (1 Cor. 15, 28) . 

Animadversiones additae: 
Ad n. 23 : quoad constructionem animadvertendum est, quod, posita varie-

tate in Ecclesia (pag. 5, linn. 12-15), progrediendum videtur his verbis: «Haec 
varietas non aufert fundamentalem aequalitatem in dignitate et vocatione. Unus 
est enim populus Dei electus etc. ». 

Quae dicta sunt in pag. 6, lin. 11 usque ad primum verbum in lin. 17 (« com-
munem »), consideranda videntur ut conclusio primae alineae. Postea textus pro-
greditur ad novum elementum, np. coniunctionem in varietate, quod hoc modo 
in nova alinea in lucem poni potest: « Nec varietas aufert unitatem populi Dei 
sed ei inservit. Distinctio enim etc. ... ». 

Omittantur linn. 11-13, quia quae dicuntur de diversitate in sanctitate sub-
iectiva, non concordant cum contextu qui de elementis structurae obiectivae populi 
Dei agit. 

Ad n. 24 : textus recte incipit de populo Dei ut templo spirituali et sacer­
dotio sancto, sed citius quam oportet transit ad descriptionem eorum quae pro 
ómnibus christifidelibus ex eo profluunt. Primo videtur loquendum de officiis totius 
populi, quod fit in lin. 4 usque ad verbum « Ideo » in lin. 11. In linn. 7-8 autem 
omittenda sunt verba « per omnem actum hominis christiani, a Spiritu Sancto con-
secratum», quia amplitudinem sensus verborum « spirituales offerat hostias» 
nimis restringunt et insuper cum contextu de populo Dei in genere non concordant. 

Tune loquendum est de fundamento sacramentali, in quo apparet omnes fide­
les christianos partes agere deberé in índole sacerdotali populi Dei. Quapropter 
post lin. 3 in pag. 8 sequatur: « Ideo universi discipuli Christi etc. » in pag. 7, 
lin. 7 usque ad lin. 17. Tune sequantur verba de participatione muneris Christi 
sacerdotalis et post hanc enuntiationem generalera descendatur magis in particu-
lari et indicentur quaedam quae ad munus sacerdotale pertinent. 

Nomine omnium episcoporum Indonesiae, qui sunt numero 31 et quorum 
nomina in elencho huic subiunguntur: 

H. J . M. v. d. Burgt, arch. Pontianak; A. Djajasepoetra, arch. Djakarta; 
F. A. H. v. d. Hurk, arch. Medan; G. Manek, arch. Endeh; N. M. Schneiders, 
arch. Makassar; A. E. J . Albers, ep. Malang; P. M. Arntz, ep. Bandung; W. v. 
Bekkum, ep. Ruteng; R. Bergamin, ep. Padang; W. Demarteau, ep. Bandjerma-

sin; P. N. J . C. Geise, ep. Bogor; Jac. Grent, ep. Amboina; G. Grimm, ep. Si-
bolga; A. Hermelink, ep. Tandjung Karang; L. v. Kessel, ep. Sintang; J . Klooster, 
ep. Surabaja; M. Mekkelholt, olim ep. Palembang, J . H. Romeijn, ep. Samarinda; 
P. Sani, ep. Denpasar; W. Schoemaker, ep. Purwokerto; G. Sillekens, ep. Keta-
pang; J . H. Soudant, ep. Palembang; A. H. Thijssen, ep. Larantuka; Th. v. d. 
Tillaart, ep. Atambua; T. v. Valenberg, olim ep. Pontianak; N. Verhoeven, ep. Ma­
nado; N. P. v. d. Westen, ep. Pangkalpinang; R. J . Staverman, vic. ap. Kotabaru 
(Hollandia); H. Tillemans, vic. ap. Merauke; M. v. Diepen, praef. ap. Manokwari; 
G. Legeland, praef. ap. Sumba/Sumbawa. 

5 

EXC.MUS P. D. LAURENTIUS TREVOR PICACHY 
Episcopus ]amshedpurensis 

Venerabiles Patres conciliares, 

De par. 26 verba fació. In ómnibus regionibus, sed praesertim in 
terris missionum, sen ti tur necessitas ut Ecclesia, signum levatum in gen-
tibus, in persona omnium membrorum eluceat. Ideoque laetamur quod 
in cap. I I I huius schematis, laici nostri novam inspirationem invenient. 
Nam eorum dignitas christiana et vocatio apostólica lucide praesen-
tantur. 

Apte illustratur Ecclesiam non tantum quosdam vocare. Omnes et 
singuli christiani cuiusvis nationis, aetatis et conditionis socialis invi-
tantur ut ad eamdem sanctitatem ac hierarchia et religiosi tendant, sed 
in mundo ipso in quo vivunt et agunt. Baptismus incorporat omnes in 
populo Dei et sacerdotii universalis, suo gradu, participes facit. Omnes 
laici invitantur ad apostolatum secundum missionem Ecclesiae sub ductu 
et sollicitudine hierarchiae. 

In primis annis Actionis Catholicae saepe ut ratio pro organizando 
apostolatu laicorum invocabatur, pastores et sacerdotes non iam suffi-
cere ad laborem per se ipsos faciendum. Sed laicus non est membrum 
cuiusdam manus auxiliorum quae tantum tempore maioris momenti vo-
cetur. Eius apostolatus ex essentia ipsa christianismi profluit, nempe ex 
eo quod baptizatus et confirmatus in Christo sacerdote inseritur, ex ali-
qua speciali vocatione. Unicuique enim membrorum suorum missionem 
mundum evangelizandi Christus commendavit. 

Laicorum momentum non tantum in Ecclesia catholica, sed etiam 
apud fratres separatos extollitur. Prae manibus habemus documenta In-
stituti cuiusdam quod nuper a fratribus separatis in India Septemtrio-
nali est constitutum, sub nomine « Oecumenicum et Sociale Institu-
tum » Finis eorum est Christum ferré innumeris infidelibus qui in 

hac zona industriali laborant. Ad hunc finem consequendum, zelum apo-
stolicum stimulant laicorum, quos Ecclesiae aciem vocant. Profitentur 
Christum omnes invitare ut intelligant se esse populum Dei in obse-
quium totius mundi, et ut opere et veritate se omnes huic ministerio 
erga fratres suos dedant. 

Cum spiritus novus, qui est revera Spiritus Dei, in Ecclesia opere-
tur, nobis pastoribus grave officium competit schema dogmaticum confi-
cere, ex quo laici intelligant nos eis plene confidere, et paratos esse ut 
eis ministerium nostrum in omni respectu praestemus. 

Ideoque miramur, et aliquatenus dolemus quod in par. 26 de christi-
fidelium relatione ad hierarchiam videtur spiritus positivus et apertus 
priorum paragraphorum paulisper minui. Omnia quae in paragrapho di-
cuntur, quidem admittenda sunt. Sed nonne visio est nimis unilateralis? 
Nonne timendum est ne quidam laici dicant: « Sicut erat in principio 
et nunc et semper, praecipuum quod a nobis exspectatur est tantum 
oboedientia »? Cum iura et officia laicorum expresse ponantur, cur non 
etiam de iuribus et de officiis hierarchiae expressa mentio fit? Laici 
nostri, qui nostrae oves sunt, non solum desiderant ut pro pastoribus 
orent eisque oboedientiam praestent, sed etiam ut nobiscum collaborent, 
certe sub nostra directione, sed tamquam adulti qui solutiones christia-
nas conditionibus hodiernis praestare possunt. 

Proinde sequentem emendationem propono: ut in hac par. 26 huius 
cap. I I I ponantur, aut ad verbum aut saltem quoad substantiam, ea 
verba quae tam egregie dicuntur in schemate de apostolatu laicorum, 
in tit. I I , cap. I, par. 22. Haec verba sunt: « Semper meminerint epi-
scopi, parochi, ceterique sacerdotes utriusque cleri, officium exercendi 
apostolatus esse proprium ómnibus fidelibus sive clericis sive laicis, et in 
aedificationem Ecclesiae laicos speciales habere partes, ita ut alii in eo­
rum locum substituí non possint. Quapropter laicorum dignitatem et 
responsabilitatem in Ecclesia agnoscant... libenter eorum consilio iuxta 
propriam competentiam utantur, cum fiducia eis in servitium Ecclesiae 
muñera committant ». 

Si in populo nostro plenam fiduciam ponimus, cum S. Augustino 
dicere poterimus: « Custodimus enim vos ex officio dispensationis, sed 
custodiri vobiscum volumus. Tamquam vobis pastores sumus, sed sub 
illo Pastore vobiscum oves sumus. Tamquam vobis ex hoc loco doctores 
sumus, sed sub illo uno Magistro in hac schola vobiscum condisci-
puli sumus ». Dixi. 

In textu scripto tradito: 1 " The Ecumenical, Social and Industrial Institute ". 

6 

REV.MUS P. D. GODEFRIDUS DAYEZ 
Praeses Congregationis Belgicae ab Annuntiatione B.M.V. 

Em.mi et til.mi Patres conciliares, 

Plene approbo novam ordinationem capitulorum huius schematis 
ab em.mo D. card. Suenens propositaría . . } . Hoc modo melius elucet 
divina vocatio universis christifidelibus communis...2 

Non autem placent ea quae ad notionem « laici » definiendam pro-
ponuntur in n. 23, pag. 6 ...3, praesertim ea quae habentur in linn. 35 
et 36. Nam, primo, tam clerici quam laici, qui omnes ad sanctitatem 
tendere debent, possunt eam quaerere in vita religiosa, si tamen ad 
ipsam vocantur; et secundo, inter religiosos semper adfuerunt pleni 
iuris membra, semper laici permanentia. 

Verum quidem est — uti dicitur in nota 3 pag. 11 — ...4 sensum 
vulgatum verbi « laici » nunc passim indicare eum, vel etiam eam, qui 
nec clero nec religiosis adscribitur. Hoc vero traditioni non respondet et 
non sine detrimento hoc modo sensus vocis « laici » restringitur. 

Non debemus sensui pleno biblico-traditionali huius vocis renun-
tiare, etiamsi in quibusdam regionibus haec vox nunc colorem ...5 peio-
rativum habet, indicans eum qui ...6 inexperientia in aliquo campo 
laborat. 

Multi, proh dolor!, etiam inter eos qui volunt vitam Deo plene 
consecrare, nesciunt vitam religiosam de se non esse ñeque clericalem 
ñeque laicalem, sed esse vitam quodam proprio charismate fundatam 
et Evangelio plene respondentem quae potest sive in statu clericali cuius-
cumque gradus, sive in statu laicali haberi...7 

...8 Pius XII, felicis memoriae, bene utramque vocationem sequenti-
bus claris et tamen vix notatis verbis distinxit: « Ad ministerium cleri-
cale neminem promoveant (superiores) qui se religiosam solummodo 
vocationem divinitus recepisse demonstret » ...9 

Non ergo definiendus est laicus per oppositionem simul ad clerum 
et ad statum religiosum uti fit in schemate, sed tantum ad clerum. 

Non agitur solummodo de verbis. Per tot saecula « laici » vocaban-
tur sive omnia membra alicuius congregationis, v. g. « Congregationis 
Fratrum scholarum christianarum », sive ea membra religionum cleri-
calium quae clerici non erant uti v. g. in congregatione Fratrum Ioannis 
de Deo et in Marianistis. Notissimum vero est in ordinem monachorum 

diu solummodo paucos fuisse sacerdotes, et etiam hodie, in eo, adesse 
pleni iuris membra quae laici manent. 

Haec non parum intersunt in quaestione oecumenica; nam in oriente 
ex antiqua traditione monachi manent ut in pluribus laici. Praedeces-
sor meus in muñere abbatiaH in monasterio de Maredsous, servus Dei 
Domnus Columba Marmion, integrum librum scripsit De Christo ut 
exemplar monachi, quin directe de sacerdotio locutus sit ...10. Sed scrip­
sit alium librum De Christo (nempe) ut est exemplar sacerdotis. Hoc 
modo bene inculca tur distinctio harum vocationum. 

Non agitur solummodo de traditione servanda, sed etiam de servanda 
recta notione structurae Ecclesiae. 

Finis ómnibus christianis communis est perfectio caritatis et unió 
cum Deo. Omnis christianus debet a vobis, o pastores animarum, im-
pelli ut ad hanc perfectionem tendat secundum donum proprium a Deo 
receptum. Gaudemus plures laicos magis magisque sibi conscios esse 
propriae missionis apostolatus sub moderamine hierarchiae. 

Non minus tamen necessarium est ut alii laici, si ad hoc a Deo vo-
cantur, Christum sequantur in sua vita orationis et abnegationis. Utroque 
modo hodie Ecclesia testis Christi esse oportet. Curandum est ut actio 
externa et oratio, modo vivo, se invicem in Ecclesia compleant. 

Vitare vero debemus, ut per non rectam terminologiam nimis sepa­
rare videamur laicos qui Christo serviunt, obsequentes ei praecipue 
per servitium, occupati circa res terrestres, et laicos qui eiusdem testes 
sunt per observantiam consiliorum evangelicorum. 

Afflrmandum iterum ergo est, non omnes religiosos adscribi inter 
clericos, sed plures ex eis, etiam viros, Christum plene sequi in vita 
religiosa non clericali et laicos proinde permanere. Si vox « laicus » re-
stringitur, uti facit schema, populus Dei (laos Theou) iniuste privatur 
illis quos Ecclesia semper optimam partem suam habuit Non ergo 
fovenda est confusio quae in ista re passim adhuc habetur. 

Ulterius Ecclesiae munus erit religiosis laicis omnia iura restituere, 
quibus decursu temporum iure canónico despoliati sunt. Sed de hac re 
alia occasione sermo erit. 

Sane adest difíicultas quaedam definiendi quid sit laicus. Solutio, 
saltem partialis, huius difEcultatis sequens videtur proponenda: ut in 
schemate de laicis, post numerum qui agit « de membrorum in Ecclesia 
aequalitate et inaequalitate » addatur nova paragraphus « de laicorum 
diversis statibus vitae. In hac paragrapho contineantur et explicentur 
sequentia: 

1. laicus definiatur in genere uti non clericus; 

2. laici subdividantur tripliciter: laici religiosi, laici Instituto-
rum saecularium, laici simpliciter dicti. 

Hoc modo etiam satisfactio da tur iis qui putant in cap. IV rationem 
non sufiicienter haberi de peculiari loco religiosorum, etiam laicorum, 
in Ecclesia relate ad laicos simpliciter dictos. Dixi. 

In textu scripto tradito: 1 de qua sermo est in initio fasciculi I I « Emenda­
tionum ». 2 (Sicut bene notatur in nn. 28, 29, 30 cap. IV, sanctitas est vocatio 
communis omnium quos Deus in regnum Filii sui appellat). 3 linn. 31-36 et. 
4 contradicente ceteroquin ea quae dicuntur in cap. IV (in nn. quos secretariatui 
tradam) v. g. n. 29, pag. 18, lin. 28 et in relativa nota 3; n. 30, pag. 19, lin. 15 
et in relativa nota 6; n. 31, pag. 21, linn. 5-7 et 33 et in relativa nota 16. 
5 ut ita dicam. 6 ignorantia aut. 7 C.I.C. 488, 4°. 8 Contra huius-
modi falsam opinionem. 9 (Sedes Sapientiae Intr. I I ) . 1 0 Única vice 
quaestio haec ab ipso tangitur, ubi loquitur de missa ab abbate celebrata, quasi 
signum unitatis totius conventi in sacrificio Christi. 1 1 (Le. 10, 42). 

7 

EXC.MUS P. D. IOSEPH SCHROEFFER 
Episcopus Eystettensis 

Venerabiles Paires, 

Loquor nomine 69 Patrum praesertim linguae germanicae. 
Quae in cap. III proponuntur in genere placent, etiam nova ordina­

tio materiae: placet divisio} Nam antequam de singulis ordinibus ...2 

qui in Ecclesia habentur agatur, opportune ea,3 quae ómnibus communia 
sunt exponuntur* Praeterea prius de illis sermo fit, in quorum bonum 
ministeria instituta sunt, i. e. de populo Dei universo ...5. Ita finalitas 
quoque hierarchiae melius ostenditur: omnis pontifex pro hominibus.6 

Nec ...7 nocet, si apparet in primo loco omnium, quae a Concilio agun-
tur ac deliberantur, populum Dei universum 8 versari nec episcopos im­
primís de seipsis curare. 

Placet etiam titulus de populo Dei; est enim terminus biblicus qua-
dam cum sollemnitate elatus in prima epistula S. Petri:9 « Vos genus 
electum, gens sancta, populus acquisitionis, qui aliquando non-populus, 
nunc autem populus Dei » ... I 0. Unde mirum non est si Ecclesia orans 
seipsam ut populum Dei intelligit, saepissime enim in liturgia, v. g. in 
orationibus, hic conceptus invenitur.11 

Hoc conceptu porro 1 2 continuitas historiae salutis, in schemate for-
tasse non satis elata, indicatur: nos seil. tamquam novum et verum 
Israel in locum illius populi intrasse, quem Deus speciali providentia 

prosecutus est. Ita denique etiam ratio habetur studiorum recentiorum, 
quae de hac idea facta sunt. Non semel enim audita est obiectio, sche-
mata theologica non satis respicere statum hodiernum investigationum. 
Quam aptus autem iste conceptus sit ad exprimendam naturam 'Ecclesiae, 
iam heri optime ep. Compagnone exposuit, cui plene assentiendum est.n 

2. Fatendum quidem est inde periculum oriri posse, ne cap. IV de 
laicis, materiis quibusdam gravis momenti orbetur. Cui tamen periculo 
obviari potest variis modis. Propositiones hac de re tradam secreta-
riatui.u 

3. Ad descriptionem laici...15 Quid sit laicus, circumscribatur ita, ut 
structura Ecclesiae propria melius eluceat. Habetur enim in Ecclesia 
dúplex bipartitio statuum16: a) prima, ex institutione Christi prove-
niens, est bipartitio inter Ministros sacros 17 et reliquos fideles ...18. In 
hac bipartitione laici sunt omnes, qui personam Christi coram reliquis 
non possunt ministerialiter agere. b) Ab hac bipartitione magis institu-
tionali distinguenda est altera, magis charismatica, inter statum consi-
liorum evangelicorum et statum saecularem, quorum uterque compre-
hendere potest et ministros sacros 1 9 et laicos. 

De hac structura Ecclesiae apte agi potest una cum n. 23 de mem-
brorum aequalitate et inaequalitate, qui numerus20 melius in fine 
cap. I I ...2I ponetur, ut sic praeparentur capita sequentia de singulis 
statibus.22 Deinde nihil obstat, quominus in cap. IV ex rationibus practi-
cis conceptus « laici » restringatur ad eos, qui sunt nec ministri nec 
religiosi. 

4. De sacerdotio universali, pag. 7, n. 24. In hac expositione tria 
desiderantur: 

a) Populus Dei non tantum est communitas sacerdotalis in sacra-
mentis innixa, sed aeque essentialiter est communitas prophetica, quae 
in verbo Dei audiendo et testificando innititur. 

b) Non de iis solis sacramentis, quae hic enumerantur, agendum 
esse videtur, sed de ómnibus; id quod ceteroquin iam provisum est.23 

Praeterea de iis paulo latius et profundius tractandum esset,2* propter 
eminens momentum pastorale quod huic aspectui ecclesiologico sive 
communitario sacramentorum competit.25 

c) Ordo sacramentorum hoc in con textu incipere deberet ab Eu-
charistia, quippe quae est centralis actus cultus christiani sacerdotaliter 
peragendi. Reliqua sacramenta ad hunc cultum ordinantur tamquam 
deputatio vel huius deputationis restitutio seu renovado, quae fit in 
poenitentia. 

Ad totum comma de sacerdotio universali dicendum esse videtur: 
valde laudandum est quod de sacerdotio universali fidelium sermo fit; 

negari enim vix potest hanc ideam, quae pro vita et apostolatu quam 
máxime fecunda evadere posset. In mentihus fidelium magis magisque 
evanescere, non excessus, sed potius defectus hac in re timendus ac de-
plorandus est. Periculum, si quod adest, non tam in eo esse videtur, 
quod laici nimis tamquam sacerdotes sese habeant, et parum ut laicos, 
sed e contra tamquam totaliter veré profanos et nullatenus conse-
cratos.26 

5. Deinde,27 corrigatur species quaedam oppositionis inter hierar-
chiam et populum, quae interdum occurrit (praesertim ...28 pag. 6). Me­
lius sermo est29 de hierarchia et reliquo populo Dei, vel de hierarchia et 
laicis 3 0; nam etiam hierarchae pertinent ad populum Dei et, quamvis sint 
magistri, tamen debent manere et ipsi auditores verbi quod eis, sicut 
et sacramenta, administrantur ab alus.31 

Ad numerum 62 quod attinet, evitandum est,32 ne de oboedientia 
solummodo quoad laicos agatur. Nam ni fallor, etiam membra hierar-
chiae,33 tum quatenus muñere suo funguntur, cum a fortiori quatenus 
sunt fideles, oboedientia ligantur. Propositiones circa has res tradam 
secretariatui generali.3* Dixi. 

In textu scripto tradito: 1 Quae dicuntur « de populo Dei et speciatim de 
laicis », in genere placent. Tamen desideria quaedam, quibus consentiunt 69 Pa-
tres linguarum Germanicae et Scandinavicarum, proponere velim. 1. Ad notam 
pag. 5, de nova ordinatione materiae i. e. de dividendo cap. I I I in novum cap. I I 
de populo Dei et in cap. IV de laicis, dúo dicenda sunt: a) Haec divisio placet. 
2 vel statibus. 3 de iis. 4 tractatur. 5 (ad quem ceteroquin hierarchae 
ipsi pertinent). 6 deest. 7 minime. 8 deest. 9 b) Novum cap. I I 
bene « de populo Dei » inscribitur. Nam « populus Dei » est terminus biblicus, 
qui apud S. Paulum, S. Petrum et in Apocalypsi S. Ioannis recurrit, et quidem 
cum maiore sollemnitate in prima — ut ita dicam — Encyclica Romani Pontificis, 
S. Petri nempe, ubi dicit. 1 0 ( í Fetr. 2, 4-11). 1 1 Praeterea hoc termino 
imagines Ecclesiae, quae in S. Scriptura inveniuntur, optime complentur, eumque 
forte facilius quam aliae imagines cohaerere perspicitur cum idea centrali « regni 
Dei », quae ut in schema inseratur a non paucis Patribus tantopere desideratur. 
1 2 insuper. 1 3 deest. 1 4 v. g. a) eo quod in introductione quadam, quae 
« de dignitate laicorum » inscribi posset, ea quae in cap. I I de populo Dei expo-
nebantur, breviter resumantur. Insisti potest in eo quod nomine « laicus » allu-
ditur ad terminum « Laos Theou » ac proinde quod omnia quae valent de populo 
Dei, realizantur etiam in ipsis laicis; b) consideran potest insuper munus, quod 
Ecclesiae circa « mundum » quoad opera saecularia incumbit (« Weltaufgabe »), a 
laicis propter eorum conditionem. immediatius exerceri posse et deberé, ut Eccle­
sia fíat principium vitale societatis humanae. Ex his sufficiens habebitur materia 
pro cap. IV de laicis in specie. 1 5 pag. 6, linn. 31-36. 1 6 deest. 1 7 mi-
nisterium sacrum. 1 8 coram quibus ministri « pro Christo legatione fungun­
tur » (2 Cor. 5, 20). 1 9 deest. 2 0 et. 2 1 (de populo Dei). 2 2 deest. 

2 3 deest. 2 4 tractari posset. 2 0 aspectus communitarii sacramentorum. 
2 6 deest. 2 7 deest. 2 8 e. g. 2 9 dicitur. 3 0 deest. 3 1 et ab aliis 
recipere debent verbum Dei et sacramenta. 3 2 Insuper n. 26, qui agit de chri-
stifidelium relatione ad hierarchiam, una cum n. 23, in quo de membrorum aequa-
litate et inaequalitate sermo est, melius inseratur in cap. I I de populo Dei. Sic 
etiam evitabitur. 3 3 Hoc evitandum est; nam etiam hierarchae. 3 4 deest. 

Nomina Patrum conciliarium linguae germanicae, qui interfuerunt Conventui 
die 7 m. octobris 1963 habito, et assensum praebuerunt relationi episcopi Schrbffer 
de cap. I I I de Ecclesia. 

Angerhausen, ep. aux. Essendien.; Aufderbeck, ep. aux. Fulden.; Baaken, 
ep. aux. Monasterien.; archiep. Bengsch, ep. Berolinen.; Bliestle, sup. gen. M.S.F.; 
Bolte, ep. Fulden.; Buchkremer, ep. aux. Aquisgranen.; Cleven, ep. aux. Colonien.; 
Cobben, ep. Helsinkien.; Duschak, vic. ap. Calapanen.; Emanuel, ep. Spiren.; 
Esser, ep. Keimoesan.; Etspüler, prael. nuil. Bangueden.; card. Frings, arch. Co­
lonien.; Frotz, ep. aux. Colonien.; Fürstenberg, ep. Abercornen.; Gnádinger, ep. 
aux. Friburgen.; Graber, ep. Ratisbonen.; Haene, ep. Guelen.; Hengsbach, ep. 
Essendien.; Hoeck, abbas praeses Congr. Bavaricae O.S.B.; Hbhne, vic. ap. 
Rabaulen.; Hiltl, ep. aux. Ratisbonen.; Jager, arch. Paderbornen.; Janssen, ep. 
Hildesheien.; Kampe, ep. aux. Limburgen.; Konig, arch. Vindobonen.; Kostner, 
ep. Gurcen., Kühner, prael nuil. Tarmen.; Landersdorfer, ep. Passavien.; Len-
hardt, ep. aux. Bambergen.; Macheiner, ep. aux. Salisburgen.; Niederberger, 
abbas praes. Congr. Helveticae O.S.B.; Nordhues, ep. aux. Paderbornen.; Ol-
bert, ep. Zimtaoven.; Pachowiak, ep. aux. Hildesheien.; Pohlschneider, ep. 
Aquisgranen.; Reiterer, ep. Lydenburgen.; Reuss, ep. aux. Moguntin.; Riha, 
abbas praes. Congr. Austriacae O.S.B.; Rintelen, ep. aux. Paderbornen.; Rohra-
cher, arch. Salisburgen.; von Rudloff, ep. aux. Osnabrugen.; Ruth, vic. ap. Nor-
vegiae Centralis; Schick, ep. aux. Fulden.; Schilling, vic. ap. Gorkaen.; Schneider, 
arch. Bambergen.; Schrader, ep. aux. Osnabrugen.; Schroffer, ep. Eystetten.; 
Schütte, sup. gen. S.V.D.; Sedlmeier, ep. aux. Rottenburgen.; Splett, ep. Geda-
nen.; Stein, ep. aux. Treviren.; von Streng, ep. Basileen. et Luganen.; Tenhum-
berg, ep. aux. Monasterien.; Theissing, ep. aux. Berolinen.; Thijssen, ep. Laran-
tukan.; de Vet, ep. Bredan.; Volk, ep. Moguntin.; Wechner, ep. aux. Oenipontan.; 
Weigl, ep. Ikelaén.; Weber, ep. Iceuven.; Weinbacher, ep. aux. Vindobonen.; 
Westermann, ep. Sambalpuren.; Wittler, ep. Osnabrugen.; Wemberg, vic. ap. 
Norvegiae Septemtr.; Zak, ep. S. Hippolyti; Zauner, ep. Lincien.; Zimmermann, 
ep. aux. Augustan. Vindel. 

Animadversiones additae: 
Infrascriptus censet tale cap. I I in schema de Ecclesia inserendum esse. Ra­

tiones sunt: 
1. Utiliter ante expositionem de singulis statibus (scil. de episcopis, laicis, 

religiosis) ea, quae ómnibus communia sunt, declarantur. 
2. Antequam de hierarchia tractatur, opportune de illis, in quorum bonum mi-

nisteria a Christo instituía sunt, i. e. de populo Dei universo (ad quem ipsi episcopi 
pertinent) sermo fit. Ita finalitas hierarchiae melius perspicitur. 

3. Rationes pastorales quod spectat: minime nocet, si apparet in medio om-
nium, quae a Concilio aguntur, populum Dei versari, ñeque episcopos imprimís de 
seipsis curare. 

4. Ea quae de populo Dei dicenda sunt, melius in proprio aliquo capite colli-

gantur, nec cum cap. I coniungantur. Hoc enim de intima natura Ecclesiae agit 
ac magis de Ecclesia ut institutione, non primo loco de personis. 

5. Accedit quod cap. I sub nn. 8-10 (de catholicis, non-catholicis, non-christia-
nis) res complectitur, quae melius separantur. Hi numeri apte ad finem novi cap. I I 
transferri possent. 

Evitandum tamen est, ne novum cap. IV nimis extenuetur. Cui periculo ob­
vian potest, si in introductione quadam, quae de « dignitate laicorum » inscribí 
posset, ea quae in cap. I I de populo Dei dicta sunt, breviter resumuntur. 

8 

EXC.MUS P. D. ARTURUS TABERA ARAOZ 

Episcopus Albasitensis 

Venerabiles Patres, 

Aliqua dicere intendo de n. 23 huius capitis. Cetera secretariatui 
generali tradam.1 

1. Gaudium meum imprimís1 silentio dissimulare non possum, 
cum ...3 decise proclaman" videam omnium ad sanctitatem vocationem...5 

Hanc indubiam omnium Christi mystici Corporis membrorum ad sancti­
tatem vocationem et exigentiam, quae vel ex ipsis praesertim 6 charac­
teribus baptismatis et confirmationis dimanare liquido constat ...7, tota 
traditio Ecclesiae afirman* cuius expressio esse possent ...9 gravia illa 10 

immo urgentissima prolata 11 verba Pii XI in Encyclica Rerum omnium, 
quibus episcopos hortatur ut curent quatenus « populus intelligat vitae 
sanctimoniam haud esse singulare beneficium quod aliquibus concedatur, 
ceteris posthabitis, sed communem omnium sortem et commune of-
ficium » . . . u 

2. Tamen hoc máxime interest notari schema in hac enunciatione 13 

irrefragabilis principii tali conceptu et mente, talibusque etiam for-
mulis adhibitis exaratum fuisse, ut facile quis crederet, praesertim ob 
argumenti fusiorem tractationem praecise in cap. IV, doctrinae vel opi-
nionibus adhaerere eorum qui excellentiam status vitae christianae com-
munis extollentes, eum statui perfectionis ...15 aequiparatum volunt, ita 
ut unam et eamdem esse sanctitatem pro ómnibus et singulis statibus 
hominum in Ecclesia 1 6 aífirmantes, non nisi omnino accidentalem et in 
minimis difieren tiam inter eos statuant...17 

Ex his logice et fere necessario, statum communis vitae christianae 
extollendo, illa adaequatio seu libellatio sequeretur, quam, e contra, no­
vatores intendebant, statum religiosum deprimendo. 

Animadversionibus brevitatis causa omissis in nonnulla 1 8 quae non 
satis attente et distincte in hoc numero 1 9 et in nn. 28 et 29 subsequen-
tis capitis, quae de eadem re prorsus agunt, consideran tur, et quae bene 
erant attendenda et probé distinguenda in tanti ponderis argumento 
(circa nempe vocationem in genere et in specie, circa perfectionis super-
naturalis naturam et gradus, circa distinctionem inter sanctitatem onto-
logice et subiective seu moraliter consideratam, personalem et status 
specificam), unum tantum hodie in hac re notare vellem circa locum 
aptiorem tractationis de omnium ad sanctitatem vocatione et circa segre-
gationem huiusmodi argumenti a cap. IV, ubi de statu perfectionis 
agitur.20 

Puto locum propriorem seu sedem opportuniorem immo optimam 
ad tractandum de omnium membrorum ...21 populi Dei, sive sacerdotes 
sint, sive religiosi sodales, sive fideles (ut denominationibus a Sancto 
Patre Paulo VI nuperrime adhibitis utar), ad sanctitatem vocatione, 
caput esse II22 « de populo Dei in genere », quod nunc ex divisione 
cap. I I I in nota ad calcem pag. 5 proponitur. ...23 Ad hoc novum caput, 
sive ob rationes methodologicas sive ob rationes theologicas, ea omnia 
transferenda essent, paululum emendata, perpolita et aucta,2* quae nunc 
in cap. IV « de vocatione universali ad sanctitatem » permixte dicun-
tur, cum doctrina de statu perfectionis, in quo aliqui ex fidelibus populi 
Dei specialiter25 vocati, specialiori ratione per professionem consilio-
rum Christum invitantem sequuntur, peculiari26 vinculo sese Deo vo-
vent et divino servitio aptius mancipantur et ideo specialem personarum 
ordinem ex quadam divina institutione in Ecclesia constituunt. 

Facile et crebro dicitur tantum dari in Ecclesia, eius divina consti-
tutione inspecta, duplicem categoriam seu ordinem personarum: clerici 
nempe et laici ...27, cui postea, sed ex institutione mere ecclesiastica ...28, 
ordo additur personarum quae statum canonicum 2 9 perfectionis profi-
tentur, quaeque sive ad clerum sive ad laicorum coetum possunt perti-
nere. Quod non undequaque 3 0 verum est, etsi aequivocatio facile expli­
can possit, ex eo quod in statu perfectionis, ut tali, considerantur31 

quae postea decursu temporum 3 2 ius canonicum excogitavit et instituit 
ad régimen et ordinationem huius33 perfectionis status ...34, vota scil. et 
votorum species, regulae et constitutiones, instituta et institutorum di-
versitas, etc. 

In Ecclesia, si eius divina constitutio hierarchica quidem et orgá­
nica 3 5 inspiciatur, certe dúplex haec invenitur36 distinctio membrorum 
in clericos et laicos; sed ratio seu aspectus hierarchicus non est unicus, 
nec princeps, auderem dicere, in mysterio Ecclesiae inexhauribili consi-
derandus. In Ecclesia enim, eius divina constitutione pneumática in-

specta, si placet verbum, iure ergo divino « non praecipiente sed consu-
lente » ut ait Suarez ...37, ex Christi fundatoris volúntate et providentia,ls 

prout e Sacra Scriptura erui potest et ex praxi et sensu Ecclesiae iam a 
temporibus apostolicis (cogítate virginum sacrarum coetus), personae39 

christifideles nempe, dispertiuntur in aliam duplicem categoriam seu 
ordinem: eorum 4 0 qui sanctitatem seu perfectionem supernaturalem, ra-
tione communi, praeceptorum scil. adimpletione quaerunt et exsequun-
tur, et eorum 4 1 qui perfectionem in statu ab Ecclesia quidem sancito 42 

prosequuntur et profitentur in facie ecclesiarum,*3 invitationem Christi 
Domini acceptantes eum pressius et arctius insequendi ...44 

Ex his etiam, sit obiter dictum, apparet confusio iam ab alus no-
tata,** quae serpit in definitione quam de laicis daré intendit nostrum 
schema; etenim sunt in Ecclesia laici qui, suam naturam specificam lai­
corum retinen tes, et quin religiosi sint tamen,^ non in communi christi-
fidelium statu, ut in lin. 32 et 33 dicitur, sed in statu perfectionis Deo 
serviunt. 

Rectissime ergo, ut opinor, postquam in novo capite proposito 
schema de omnium Ecclesiae membrorum, quicumque ei sint, vocatione 
ad sanctitatem egerit,47 ex ordine, in sequentibus schematis capitibus, de 
singulis personarum ordinibus in Ecclesia esset agendum: de hierarchia 
nempe, de laicis in specie et de status perfectionis sodalibus, in eo 
quod48 specifice ad singulum ordinem spectat; quo 4 9 certo certius, quoad 
eos qui in statu ab Ecclesia sancito evangélica consilia profitentur, est 
praecise ...50 professio in facie Ecclesiae in ordine ad obligatorio modo 61 

adimplenda quae Christus non praecepit sed consuluit. 
Si ergo in schemate de Ecclesia caput determinatum et speciale 

deesset ...52 de personarum statum quae ...53, eius nomine et ministerio, 
professionem perfectionis a Christo in consiliis propositae sequuntur, 
schema imperfectum videretur, sicut mysterium Ecclesiae mutilum vi-
deretur 5 4 ac non completum si in ea Christi asseclae non essent55 qui, 
modo stabili et ut formae vitae, invitationem divini Magistri accepta-
rent ad eius perfectiorem sequelam, perfectioremque et arctiorem in eo 56 

configurationem in exinanitione redemptrice ...57, quam consilia evangé­
lica exhibent et exsequuntur...58 

Concludo ergo: 
1. In hoc capite, nempe in cap. I I proposito, de populo Dei in ge­

nere, ...59 forte meliori ratione de populo sancto Dei intitulando,m non 
in cap. IV, agatur de omnium ad sanctitatem vocatione. 

2. Emendentur61 verba vel formulae quibus innui videtur62 eam-
dem omnino esse sanctitatem in duplici personarum statu, communis 
nempe et61 perfectionis...64 Dixi. Gratias. 

In textu scripto tradito: 1 deest. 2 deest. 3 in hoc schemate n. 23, 
linn. 11-13, pag. 6. 4 afErmari. 5 quam indubie a Christo Domino in 
Evangelio annuntiatur, et ab Apostolis indesinenter inculcatur, praesertim a S. Pe-
tro cum populum Dei « gentem sanctam » esse proclamat, omnesque, sive qui 
ad hierarchiam pertinemus sive qui ab ea pascuntur, Deum vocavisse ut essemus 
sancti et immaculati in conspectu eius in caritate. 6 deest. 7 quibus 
characteribus in aliquibus membris populi Dei etiam nova exigentia additur, ex 
alus titulis supernaturalibus, e. g. ex charactere sacerdotali vel ex sacramento 
matrimonii, etc. 8 a primordiis proclamavit. 9 temporibus anteactis haec 
verba S. Augustini: « Non enim hoc virgines debent audire, et maritatae non 
debent; aut viduae debent et nuptae non debent; aut monachi debent et laici non 
debent; sed universa Ecclesia, universum Corpus, cuneta membra, per ofEcia pro-
pria distincta et distributa, sequantur Christum » {Sermo 96, 3 : PL 38, 588), et 
his ultimis temporibus haec. 1 0 deest. 1 1 deest. 1 2 ... tenentur enim 
hac lege, ut patet, omnino omnes, nullo excepto ». ídem iterum atque iterum te-
nuit etiam Pius XII (Sermo ad Religiosos, a. 1950; in const. Provida Mater etc. ut 
videre licet in notis ad nn. 29 ss. capitis sequentis). Quot quantaque mala ex 
huius universalis ad sanctitatem vocationis ignorantia, oblivione aut negligentia 
oriri posse Ecclesiae, vero populo Dei qui in terris perfectionem inchoat quae 
in caelis perficitur, nemo est qui non videat, quantamque inde gloriae Dei iactu-
ram. 1 3 nostrum in hac brevi enunciatione immensi ponderis. 1 4 n. 23 et 
nn. 28 s. cap. IV. 1 5 (ut formula utar traditionali). 1 6 et condicionibus ho-
minum. 1 7 vel quia status perfectionis secus ac status vitae communis mediis 
tan tum accidentaliter diversis, nec omnino necessariis nec semper aptioribus ad 
unam sanctitatem eiusdem rationis et gradus adipiscendam, utatur, consiliis nempe 
quae evangélica dicuntur; vel quia haec consilia, specifica status perfectionis, ut 
media tantum et veluti instrumenta mere negativa considerant ad removenda im­
pedimenta sanctitatis, non vero ut elementa positiva ipsius sanctitatis vel perfec­
tionis supernaturalis, aut, ad summum, ut huiusmodi sanctitatis vel perfectionis 
media simul et effectus, vel denique unius eiusdemque sanctitatis exercitium. 
1 8 Hinc aliquibus omissis de nonnullis. 1 9 n. 23. 2 0 dúo hodie, si tempus 
suppeteret, notare vellem de hac re: 1. de loco aptiore tractationis circa omnium 
ad sanctitatem vocationem; 2. de identitate vel diversitate seu differentia perfec­
tionis in vita communi et in statu professionis consiliorum evangelicorum. 1. 
2 1 Christi Corporis mystici. 2 2 hoc caput esse. 2 3 Et ideo. 2 4 deest. 
2 5 deest. 2 6 speciali. 2 7 (can. 107 C.I.C.). 2 8 iure seu ratione humana. 
2 9 deest. 3 0 omnino. 3 1 statum perfectionis ut tale transferantur. 3 2 deest. 
3 3 deest. 3 4 prouti in temporis decursu est constitutus. 3 5 ad eius divinam 
constitutionem, hierarchicam quidem, non aequalem ergo seu organicam. 3 6 da-
tur. 3 7 (Stat. Relig. t. 7, I, 3, c. 2, n. 3). 3 8 deest. 3 9 Sacra Scriptura 
luculenter constat et ex sensu et praxi Ecclesiae, personae in ea. 4 0 christifide­
les. 4 1 christifideles. 4 2 deest. 4 3 deest. 4 4 Hinc non duplicem sed 
triplicem ordinem personarum ex iure divino in Ecclesia invenimus: nempe Ec­
clesiae constitutione divina hierarchica inspecta, clerici et laici; constitutione tamen 
divina pneumática considerata novum habemus ordinem, seil. eorum qui consilia 
evangélica profitentur. 4 5 deest. 4 6 deest. 4 7 (de laicis in genere) schema 
egerat de omnium Ecclesiae membrorum, sive sacerdotes sint sive fideles, sive ii 
qui in statu perfectionis consilia profitentur, ad sanctitatem vocationem, quae ex 

ipsis sacramentis baptismatis, confirmadoras et Ordinis provenit, per exercitium 
caritatis, ab observantia praeceptorum Domini nutritae et etiam per consiliorum 
evangelicorum spiritum aut privatam praxim. 4 8 religiosis sodalibus (ut for­
mula iterum utar a S. P. Paulo VI adhibita), in his quae. 4 9 exspectant; quae. 
5 0 obligado vinculo morali firmata et conatus ad sanctitatem per perfectiorem 
sequelam Christi, specialis consecratio, qua Deo se vovent. 5 1 obligatorie. 
5 2 quod ageret. 5 3 in Ecclesia. 5 4 esset. 5 5 deessent. 5 6 deest. 
5 7 totius suae vitae in terris. 5 8 2) Etiam in hoc numero affirmatur, et ex 
dictis postea in n. 28 ss. cap. IV satis superque confirmatur, extensores huius 
capitis sanctitatem ad quam omnes christifideles indistincte vocantur unam eam-
demque, eiusdem nempe rationis et gradus considerasse; et distinctionem tantum 
esse ponendam, ut iam diximus, in mediis quibus in unoquoque statu, vitae 
communis aut perfectionis, utitur ad hanc unam eamdemque sanctitatem exequen-
dam. Quod ita dictum nec etiam est verum. Sive ergo inspiciamus inter alios, 
aspectum perfectionis supernaturalis christologicum, sive a Deo specialem con-
secrationem et Dei stabile servitium quae, vi voluntariae et vinculo morali firmatae 
acceptationis consiliorum evangelicorum, in statu perfectionis non in statu vitae 
communis, sive ad caritatem ipsam attendamus quae est forma, finis et ratio totius 
perfectionis supernaturalis in Ecclesia, sive denique prae oculis habeamus significa-
tionem et praenuntium regni caelestis quae hic status perfectionis secumfert et 
exhibet, clare apparere deberet in formulis adhibitis, immo in ipsa sedis tracta-
tionis electione, statum perfectionis, obiective seu ontologice sumptum, perfectio­
rem esse statui communi, quippe quod in eo perfectiori ratione, non tantum secu-
riori et expeditiori modo, quam in statu communi sanctitas prosequitur, et my­
sterium Ecclesiae, Corporis nempe Christi mystici, in eo quod intimius proprius 
et altius ad ipsum pertinet et exigitur, sanctitas nempe, perfectius etiam ad 
effectum adducitur et exprimitur: 

a) Si ad aspectum christologicum aspiciamus, Christus Iesus, « qui non 
sibi placuit » ( Rom. 15, 3) mirandam illam exinanitionem et immolationem, quam 
consilia evangélica plañe significant, exhibent et efficiunt, ut partem constitutivam 
vel integrativam divini eius sacrificii redemptoris voluntarie amplectitur in vita 
sua ab ingressu in mundum usque ad mortem, quae vero, cum sint humanae na-
turae adeo ardua et normaliter incompatibilia, Christus noluit ómnibus suis as-
seclis praecipere, tamen invitavit. 

Qui ergo consilia evangélica in statu perfectionis voluntarie et vinculo mo­
rali et stabili firmata amplectitur, Christi Iesu sacrificii, per sui ipsius suorumque 
radicalem abnegationem particeps fit, et perfectiori modo in proprio corpore mor-
tificationem Iesu circumfert (cf. 2 Cor. 4, 50) et morti eius et exinanitioni confi-
guratur, pleniusque adimplet ea quae desunt passioni Christi {Col. 1, 24) , quam 
christifidelis qui tantum praecepta communia amplectitur, nec invitationem Chri­
sti ad hanc ultimam exinanitionis exigentiam acceptat. 

b) Omnis christifidelis, vi baptismatis, vi nempe illius arcani et analogici 
sacerdotii de quo in n. 24, Deo deputatur et sui ipsius sacrificium quotidie offerre 
debet, sed non eo gradu eademque perfectione ut ille qui consilia evangélica in 
statu vitae perfectionis profitetur. 

Christi nempe assecla in statu communi sese Deo offert, non tamen radica-
liter et perenniter cum libertati non renuntiet in his quae materiam consiliorum 
constituunt ( I I - I I , q. 184, a. 4) , nec sua absolute et totaliter sacrificat cum in sua 

dispositione licite maneant ( I I - I I , q. 44, a. 4 ad 3; De perfectione vitae spir., 
c. 10); in statu vero perfectionis fideles, consilia evangélica acceptantes, sese per-
fecte Deo consecrantur et mancipantur, quippe quod uno tractu et ictu, ut ait 
S. Thomas, se et sua « omne quod habet, omne quod vivit, omne quod sapit » 
ut ait S. Gregorius Magnus, totaliter et definitive in Ecclesia et per Ecclesiam 
consecrat, et totaliter et definitive vi voti vel promissionis aut iuramenti, quae 
etiam habent rationem voti ( I I - I I , q. 88 a. 2) ab ómnibus quae perfecte Christi 
sequelae et conformationi obstant, ab omni nempe profanitate saeculi expoliantur. 

c) Si caritatem consideremus et caritatis exercitium, quae est finis et ratio 
totius perfectionis, et ad quam omnes sunt vocati, etiam apparet diversitas inter 
sanctitatem status vitae communis et status perfectionis; eo quod fidelis in vita 
communi ad eam tendit et conatur per observantiam praeceptorum, sine quibus 
caritatis praeceptum observan omnino non potest ( I I - I I , q. 189, a. 1 ad 5) ; 
fidelis vero in statu perfectionis, sanctitatem prosequitur per consiliorum evan-
gelicorum professionem, sine quibus praeceptum caritatis observatur quidem, 
sed non perfecte ( I I - I I , q. 184, a. 4 et q. 189, a. 1 ad 5). 

d) Denique quod máxime interest, Ídem evincitur si ad aspectum escha-
tologicum vitae christianae respiciamus. Caritatis perfectio caelestis est certe 
finis et fastigium ad quod vita christiana in terris ordinatur et tendit, ideo per­
fectio vitae christianae in terris in eo consistit ut, quantum possibile est, homo 
ad hanc perfectam caritatem caelestem accedat. Iam vero status perfectionis, qua-
tenus per consiliorum evangelicorum praxim hominem a terrenis ómnibus expo-
liat, quam perfecte vitam caelestem imitatur, ut crebro SS. Patres de monachis 
dicunt. 5 9 quod. 6 0 posset intitulan. 6 1 Deleantur. 6 2 innuitur. 
6 3 vitae christianae aut. 6 4 Hinc textus huiusmodi numeri in hoc capite in-
cludendi adumbratur et in folio adnexo proponitur. 

Animadversiones additae: 
Nn. in cap. II, si placet, inducendi. 
[De universali populi Dei ad sanctitatem vocatione). Omnis sanctitatis divinus 

magister et exemplar, Dominus Iesus, imitationem Patris caelestis ómnibus et 
singulis hominibus cuiusvis conditionis et status praedicavit dicens: « Estote ergo 
vos perfecti, sicut Pater vester caelestis perfectus est » (Mt. 5, 48). 

Nec tantum imitationem Patris proposuit, sed Filius « Verbum Patris » (Ap. 
19, 13) et « figura substantiae eius » (Hebr. 1, 3; 2 Cor. 4, 4 ; Col. 1, 15), qui « in 
diebus carnis suae », quae placita erant Patri semper fecit (cf. lo. 8, 29) ut se-
quentes vestigia eius (cf. 1 Petr. 2, 21) « Ipsum induamur » [Rom. 13, 14; Gal. 
3, 27) « conformes imagini eius efficiamur » (Rom. 8, 29) et « morti eius con-
figuremur » (Phil. 3, 10), seipsum proposuit vivum exemplum a nobis exprimen-
dum usquedum, iuxta verba apostoli Pauli, « vita nostra abscondita sit cum Chri­
sto in Deo » (Col. 3, 3), « vita lesu manifestetur in corporibus nostris » (2 Cor. 
4, 10-11) et « Christo confixi cruci, vivamus iam non nos, vivat vero Christus 
in nobis » (Gal. 2, 19-20). 

Ad hoc enim Christus ómnibus Eum sequentibus in via sanctitatis, unum 
universaleque mandatum dedit, iteravit et complevit, mandatum nempe dilectio-
nis in Deum ex toto corde, ex tota anima, ex tota mente et tota virtute sua, quod 
est máximum et primum, et amoris in próximos, quod est secundum simile huic, 
in quibus universa lex pendet (cf. Mt. 22, 31-40). 

Cunctis enim perspicuum est, Dominum omnes et singulos discípulos, cuius-

vis status, sive in saeculo sive in religione degentes, sive simplices fideles sive 
ad hierarchiam pertinentes, ad sanctitatem vocavisse, quae in fide et baptismate 
inchoata, gratuita excitante et adiuvante gratia indesinenter crescit usque ad men-
suram aetatis plenitudinis Christi (cf. Eph. 4, 13) et in abundantes fructus pro-
rumpit, sicut Ecclesiae historia sanctorumque vita luculenter commonstrant. 
Proindeque christifideles ad caritatis perfectionem magis ac magis extendant vires, 
ut eius vestigia sequentes sese gloriae Dei et servitio proximi toto animo de-
voveant. 

In variis vitae generibus et officiis una sanctitas excolitur. Sacra Synodus 
imprimís utriusque cleri sacerdotes enixe et peramanter hortatur, ut ad imaginem 
ordinis episcoporum, qui in condicione vocationis ad perfectum caritatis pasto-
ralis exercitium constituuntur, cum episcopale officium, cura nempe animarum 
quod eis in consecratione committitur, officium sit specialis amoris in Christum 
qui Petro oves et agnos pascendi iniunctionem tantum post triplicem amoris 
professionem seu confessionem commisit (lo. 21 , 15-17) et qui pastoribus bo-
nis vitam pro ovibus daré intulerit quod máximum est amoris signum, et cum 
quibus similiter presbyteri omnes in uno eucharistico sacrificio, totius sanctitatis 
fonte, coniunguntur, et curam animarum suscipiunt, ministerium suum sánete, ala-
criter, fortiter adimpleant ad totius gregis sanctificationem « qui pastorem vocem 
moresque sequitur, per exempla melius quam per verba graditur » (S. Gregorius 
Magnus) et « fide et opere perfecti sint, seu geminae dilectionis, Dei scilicet et 
proximi virtute fundentur » (Pont. Rom. in ordin. presb.). Sic enim... (e n. 30, 
linn. 8-15) vocantur ». 

« Coniuges christiani... (e n. 24, linn. 32 ss.) Deo dante favent ». 
Denique pro ómnibus christifidelibus, sive superiores sint sive subditi, di­

vites vel pauperes, qui laboribus manuum vacant vel mentís laboribus, coniu-
gati vel caelibes, viri vel mulieres, supernas... (e n. 30, linn. 24-32) progrediantur 
iuxta cuiusque vitae circumstantias, divina providentia sapienter et amanter or-
dinatas, et férvida fidelitate gratiam, vi cuius, filii Patrís et templum Spiritus 
Sancti efficiuntur, servant et obsecundant, copiosioribus fructibus foecundam red-
dant... spiritualis vitae in mundo. 

Christifideles, qui omnes ad sanctitatem vitae invitantur, caritatem quae a 
Spiritu Sancto in cordibus nostris diffunditur, sacris et sacramentalibus actionibus 
et sedula, iuxta uniuscuiusque statum et conditionem, mandatorum observantia et 
omnium virtutum exercitatione excolunt et augent (e n. 31, linn. 38 s.). 

Et licet non omnes ad eam per consiliorum evangelicorum praxim reapse vo­
cantur, omnes tamen debent ad hoc tendere ut... non utantur » (1 Cor. 7, 31). 
Immo plures enim fuerunt omni tempore et adhuc sunt viri ac mulieres... exhor-
tationibus exparsis (e n. 31, linn. 20-35). Consilia enim sive privatim sive pu-
blice acceptata et etiam voto firmata nedum perfectioni personae humanae mi-
nime obstat, verum summopere prodest, cum in caritate et secundum cuiusque 
personalem vocationem... magis conformant » (e n. 35, linn. 33 s.). 

EXC.MUS P. D. PATERNUS NICOLAUS GEISE 
Episcopus Bogorensis 

Venerabiles Patres, 

Loquor nomine 30 episcoporum in Indonesia. Agitur de n. 25, qui 
est pars substantialis novi cap. IV, cui vellemus daré titulum « de muñere 
speciali laicorum ». Putamus hunc numerum nova redactione indigere, 
quia, ut iacet, non potest daré laicis ideam perspicuam et veré inspi-
rantem de eorum muñere. 

Recte schema agit de laicorum immediata cooperatione ad aedifi-
candam Ecclesiam et quidem non tantum per preces et sacrificia sed 
etiam per testimonium vitae ac verbi; sed maximi momenti est, quod 
etiam in emendatione dicitur ab em.mo card. Suenens, laicis ideam 
perspicuam praebere de valore christiano activitatis laicorum in rebus 
mundanis, quibus eorum existentia quasi contexitur. Proponimus ergo 
ut adhuc clarius dicatur, nos in hoc numero non loqui de mundo prout 
frequenter in litteratura ascética, et forsan in nostris propriis sermoni-
bus severioribus,1 intelligitur, nempe ut « caro, peccatum et omnia quae 
inimica sunt Deo ». Nunc enim loquimur de mundo a Patre amantis-
simo dato ómnibus hominibus ad eorum salutem. Est enim voluntas Pa-
tris Creatoris, ut hic mundus ab ómnibus coniunctim cultivetur in spi-
ritu solidarietatis, et quidem tali modo, ut unusquisque homo in eo vi-
vere possit humane, decenter, feliciter, ita ut omnes in unum coalescant, 
concordi animo ad hanc communem prosperitatem cooperantes. 

Dicamus ergo expressis verbis christifideles divinis consiliis oboedire 
et eorum munus speciale implere, si suum proprium officium in familia, 
in officina, in vita publica bene impleant. Quia laici, qui ita faciunt, 
figuram mundi per suum laborem ita efformant, ut mundus fiat expres-
sio iustitiae et caritatis et tamquam corpus coniunctionis et communio-
nis hominum. Mundum, divinitus datum, talem efficiunt, qualem Deus 
eum ad omnium salutem daré voluit. Mundum Christo et Patri subiiciunt 
in praeparationem et praefigurationem regni Dei; eius instituta et con­
diciones magis apta reddunt ad promotionem vitae moralis et diffusionem 
fidei. 

Heri hac in aula exc.mus D. William Philbin recte dixit laborem 
christifidelium in mundo summi momenti esse pro aedificatione Ecclesiae 
ob effectum quem in mundo efficit; sed non agitur tantum de effectu, 
agitur etiam de ipsa activitate 2; laicorum labor est etiam omnino neces-

sarius ut in ipsa eorum activitate in mundo appareat, quanti Ecclesia 
res mundanas, semper ad earum relativitatem attendens, positive tamen 
aestimet. Eorum activitas in mundo testimonium esse debet sollicitudinis 
Ecclesiae, se ad omnes necessitates humanas extendentis. In ea elucere 
debet aspectus mundanus vel sic dictus 3 cosmicus illius amoris Christi 
et Patris, qui in vita Ecclesiae visibilis reddi debet. Alus verbis: per 
ipsos laicos ita in spiritu solidarietatis et servitii in mundo est operan-
dum, ut etiam sub hoc aspectu vultus Christi in Ecclesia resplendeat 
pro ómnibus qui intra sunt et extra. 

Ne a nostris laicis et a mundo etiam haec sacrosancta4 Synodus pu-
tetur loqui in hoc numero modo aliquatenus irreali et5 supernaturali-
stico, proponimus ut haec aestimatio positiva enuntietur verbis ita cla-
ris et tali vi praedita ut omnium corda fidelium illustrentur et accen-
dantur ad implendam missionem Ecclesiae in hoc mundo et ut omnes 
alii, qui extra sunt, intelligere possint, quanti valoris Ecclesia, suam 
missionem pro toto genere humano implens, laborem in mundo habet. 
Ulteriores rationes in scriptis tradam. Forsitan diceret aliquis hic dicta 
esse inserenda schemati XVII de praesentia eficaci Ecclesiae in mundo 
hodierno; quod ex corde conceditur. Sed hoc non videtur ratio valida 
cur in hoc capite, de muñere speciali laicorum tractante, eorum munus 
speciale insufEcienter explicaretur. Dixi. 

In textu scripto tradito: 1 deest. 2 deest. 3 deest. 4 deest. 5 ir­
reali et aliquatenus. 

Animadversiones additae: 

Divisio cap. I I I in duas partes, quarum prima agit de populo Dei in genere, 
pro altera parte talem restrictionem secum fert, ut titulus de laicis in specie 
nimis late evadat. Quia novum cap. IV nec de muñere communi ut sic, nec de 
vocatione ad sanctitatem tractare vult, praeferendus videtur titulus de muñere 
speciali laicorum. Sub hoc titulo tractandum erit de specializatione muneris com-
munis pro eis, pro quibus specializatio ex muñere hierarchico non valet. Quia 
quae de hac specializatione dicenda sunt, saepius suo modo valent de laicis reli-
giosis, hi melius non excluduntur in descriptione eius quod sacrosancta Synodus 
sub lumine laici intelligit (cf. cap. IV, n. 32). 

Tamquam pars substantialis novi capitis considerandus est n. 25. Quae 
autem in hoc numero de muñere speciali laicorum dicuntur ad praebendam laicis 
ideam perspicuam et veré inspirantem, apta non esse videntur. Quapropter iudi-
camus hunc numerum nova redactione egere. In ordine ad talem novam redactio-
nem proponere volumus sequentia: 

Per modum introductionis textus statuat omnes ad populum Dei vocatos ad 
Ecclesiae incrementum vires suas omnes conferre teneri, utut ipsius missionis 
Ecclesiae salutiferae participantes. 

Tamquam fons specializationis eorum muneris indicentur propria eorum dona 



CONGREGATIO GENERALIS LI 83 

et officia propria vitae ad quam vocati sunt. Quibus est addendum hanc eorum 
cooperationem secundum propria dona cum S. Paulo non tantum utilem, sed 
revera necessariam dicendam esse. « Non potest enim oculus dicere manui: Opera 
tua non indigeo; aut iterum caput pedibus: Non estis mihi necessarii » (2 Cor. 
12, 21). 

Sub a) tractandum est de eorum immediata cooperatione ad aedificationem 
Ecclesiae, non tantum per preces et sacrificia, sed etiam per testimonium vitae 
et, opportunitate data, per actionem apostolicam in sensu stricto. Hic in memo-
riam revocetur etiam laicos « esse Ecclesiam », quod implicat eorum officium con-
ferendi ad id quod vultus Christi pro ómnibus qui intra sunt et extra, in Ecclesia 
resplendeat; etiam eorum enim est, vi mandati et virtutis sacramenti Confirmatio-
nis, testimonio vitae et verbi Ecclesiam reddere « signum levatum inter nationes ». 
Speciali modo necessitas eorum cooperationis indicetur ut Ecclesia sit veré prae-
sens in familia, in officina, in vita publica etc. 

Sub b) tractandum est de eo quod valet eorum activitas in rebus mundanis 
pro aedificatione Ecclesiae. Quae in schemate dicuntur sub b) et c) semel iterum-
que diversa permiscent, quia non satis distinguunt quid ipsa activitas fidelium in 
ordine ad res mundanas pro fine Ecclesiae valeat, quid autem effectus huius acti-
vitatis. 

In ordine ad effectum huius activitatis primo indicetur ipsum mundum ho-
minibus esse datum et concreditum ad eorum salutem, hunc finem autem non 
attingi nisi per hominum coopera tionem. Haec cooperatio ad id tendere debet 
quod mundus labore humano ita excolitur ut omnes veré humane in eo vivere pos-
sint. In eo ergo operandum est in spiritu solidaritatis et servitii, ita ut figura mundi 
per laborem humanum efformata, fiat expressio iustitiae et caritatis et tamquam 
corpus coniunctionis et communionis hominum. Ad hunc finem operantes chri-
stiani voluntatem Dei implent — una cum Deo socios homines amant, eius mun­
dum talem daré volentes qualem Deus eis ad eorum salutem daré intendit — , 
mundum Christo et Patri subiiciunt in praeparationem et praefigurationem regni 
Dei, eius instituta et conditiones iustitiae ac caritati conformantes ab infectione 
peccati sanant et promotioni vitae moralis et diffusioni fidei magis idónea reddunt. 

Opportune addantur animadversiones de eo quod promotio valorum munda-
norum qua talium propriis principiis regitur; de relatione huius activitatis cum 
principiis moralibus in quantum agitur de ordinatione rerum mundanarum in bo-
num veré humanum; de his quae revelado in Ecclesia, magistra vitae, tradita ad 
haec principia cognoscenda valet; de cooperatione cum ómnibus hominibus bonae 
voluntatis. 

Pro ipsa hac activitate sequitur quod in ea apparere debeat quid Ecclesia de 
rebus mundanis sentiat, de eorum valore relativo sed etiam omnino positivo, de 
earum perturbatione per infidelitatem et egoismum, virtute redemptionis Christi 
sananda. Ipsa activitas debet esse testimonium sollicitudinis Ecclesiae, se ad 
omnes necessitates humanas extendentis. 

In ea aspectus mundanus vel cosmicus elucere debet illius amoris Christi et 
Patris, qui in vita Ecclesiae visibilis reddi debet. A. v. ipsa activitas partem faceré 
debet testimonii vitae de quo sub a) tractatum est. 

Per modum conclusionis enuntietur quanti sunt momenti pro aedificatione 
Ecclesiae tum ipsa haec activitas tum eius effectus in mundo. In eo speciale officium 
laicorum invenitur, quia id quod in ordine ad res mundanas officium est Eccle-

siae, ab alus ñeque praestabitur ñeque praestari potest. lili enim sunt qui in 
laboribus huius mundi partes agunt et quorum existentia officiis mundanis quasi 
contexitur. 

Magis in speciali tantum scripto quoad textum schematis animadvertimus: 
Ad pag. 9, linn. 3-5: omittantur verba: « vel etiam a sacra hierarchia addito, 

quin tamen propter hunc ultimum titulum laici ex suo statu exeant »; pertinent 
enim ad ordinationem iuridicam et ideo melius ponantur et discutiantur in sche-
mate « de apostolatu laicorum ». 

Ad pag. 9, linn. 11 et 2 3 : verba « valores religiosi », « diffusioni religionis » 
et « valores morales » mutentur in verba quae minus abstráete et magis chrístiane 
sonant. 

Ad pag. 9, lin. 19: verba: «pro regno Dei ómnibus renuntiantes » ex evan-
geliis et ex vocabulario christiano alium sensum habent quam hic intendi potest. 

Ad pag. 10, lin. 18: verba « Índoles laica » ne adhibeantur, quia vox « laica » 
hic introducitur in sensu a toto con textu capitis alieno; insuper extra regiones 
linguae gallicae difficulter intelligi videntur. 

H. J . M. v. d. Burgt, arch. Pontianak; A. Djajasepoetra, arch. Djakarta; 
F. A. H. v. d. Hurk, arch. Medan; G. Manek, arch. Endeh; N. M. Schneiders, 
arch. Makassar; A. E. J . Albers, ep. Malang; P. M. Arntz, ep. Bandung; W. v. 
Bekkum, ep. Ruteng; R. Bergamin, ep. Padang; W . Demarteau, ep. Bandjerma-
sin; P. N. J . C. Geise, ep. Bogor; Jac. Grent, ep. Amboina; G. Grimm, ep. Si-
bolga; A. Hermelink, ep. Tandjung Karang; L. v. Kessel, ep. Sintang; J . Klooster, 
ep. Surabaja; M. Mekkelholt, olim ep. Palembang; J . H. Romeijn, ep. Sarna-
rinda; P. Sani, ep. Denpasar; W. Schoemaker, ep. Purwokerto; G. Sillekens, 
ep. Ketapang; J . H. Soudant, ep. Palembang; A. H. Thijssen, ep. Larantuka; Th. 
v. d. Tillaart, ep. Atambua; T. v. Valenberg, olim ep. Pontianak; N. Verhoeven, 
ep. Manado; N. P. v. d. Westen, ep. Pangkalpinang; R. J . Staverman, vic. ap. 
Kotabaru (Hollandia); H. Tillemans, vic. ap. Merauke; M. v. Diepen, praef. ap. 
Manokwari; G. Legeland, praef. ap. Sumba/Sumbawa. 

10 

EXC.MUS P. D. IOSEPH VAIRO 
Episcopus Gravinensis et Montis Pelusii 

Quae de laicis dicuntur, venerábales Patres, in cap. I I I schematis 
constitutionis dogmaticae de Ecclesia, ad substantiam quod attinet, 
placent. 

Laicorum enim in Ecclesia dignitas, regale sacerdotium, vocatio ad 
sanctitatem, missio et navitas apostólica, fuse illustrantur, ac relatio-
nes laicatum inter et hierarchiam, utriusque essentialis distinctio et 
concreta unitas in populo Dei, salva potestatis, munerum atque offi-
ciorum inaequalitate divinitus constituta, dilucide proponuntur. Sa­
cerdotium enim universale christifidelium et sacerdotium hierarchicum 

essentialiter et non tantum gradu inter se differre dicuntur, utrumque 
vero suo quodque modo ab uno Christi sacerdotio profluere. Quod ex 
sacro divinae revelationis deposito sane constat...1 

Quaedam vero de universali christifidelium sacerdotio, de laico­
rum ...2 notione, de índole laica Civitatis terrenae, parum accurata mi-
nusve perfecta in schemate leguntur, quae emendanda vel perficienda 
esse censeo. 

1. N. 24, linn. 22-23, ne videatur populi sacerdotalis sacra índo­
les restringí ad solam praxim sacramentalem, cum revera totam amplec-
tatur vitam christianam maximeque vitam theologalem, sic textum 
emendandum propono: « índoles sacra et organice exstructa commu-
nitatis sacerdotalis sacramentis innititur iisque et supernaturalium vir-
tutum, maximeque fidei, spei, caritatis et religionis exercitio ad actum 
deducitur ». 

Velim dein eodem n. 24, linn. 28 ss., innuatur ordo sacramentorum 
ad Eucharistiam ...3, totius ministerii sacramentalis Ecclesiae'1 fontem 
et finem, qua unitas populi Dei, communione Dei et hominum in Chri­
sto, apte significa tur ac mirabiliter perficitur. Textus ita emendari potest: 
« Christifideles sacrificium eucharisticum, ad quod omnia sacramenta 
ordinantur, participantes, vota sua cum votis ministri litantis iungentes, 
divinam Victimam, verbis consecrationis a sacerdote in altari positam, 
per manus eiusdem Deo offerunt atque seipsos cum ea, ac sacra Cor­
poris Christi communione sese rendentes unitatem populi Dei, quae hoc 
augustissimo sacramento apte significatur et mirabiliter perficitur, con­
crete exhibent ». 

Notare demum auserim coniuges sacramentum matrimonii non tan­
tum suscipientes sed etiam administrantes, typico laicorum sacerdotali 
ministerio fungi. Textus ita perfici potest: « Coniuges christiani, sacra­
mentum matrimonii, quo repraesentatur mysterium unitatis et amoris 
inter Christum et Ecclesiam...5, administrantes6 et suscipientes, quo-
dam laicorum sacerdotali ministerio funguntur, se invicem in vita con-
iugali et prolis educatione sanctificant... ». 

2. De laicorum notione7 Quamvis laicorum in Ecclesia dignitas sit 
máxime positiva et conamen 8 positive determinandi notionem laicorum 
in Ecclesia laude sit dignum,9 numquam haec notio patebit, nisi a sacer­
dotio hierarchico cetera populi Dei membra distinguantur. Sacramentum 
enim Ordinis 1 0 ex Christi institutione clericos a laicis in Ecclesia di-
stinguit ad fidelium régimen et cultus divini ministerium (can. 948). 
Est igitur ..." discrimen in ipsa sacramentali Ecclesiae structura fun-
datum. 

N. 23, linn. 31 ss., praeter distinctionem ab ordine hierarchico, 

schema aliam distinctionem a statu ...12 religioso effert et dúo elementa 
positiva ad notionem laicorum ...13 efformandam praebet: cooptationem 
per baptisma in populum Dei et Dei servitium in communi christifide-
lium statu. Quae revera non satis placent. Iuxta hanc schematis mentem 
catechumeni, qui fide integra Christum profitentur et ad baptismum 
properant, ad populum Dei non pertinerent, cum e contra baptizati qui 
extra visibilem Ecclesiae compagem degunt, membra populi Dei essent. 

Quaestio de laicis, ut patet, quaestionem de Ecclesiae membris, de 
qua in cap. I huius schematis actum est, praesupponit. In nota 3 ...14 

intentio Concilii dicitur esse heic 1S loqui de iis qui sensu vulgato laici 
appellantur. Quod sane in constitutione dogmática mihi non licere vi­
detur. Quod ceteroquin cum veritate non congruit. Sensu enim vulgato, 
qui non semper univoce constans est, ecclesialem significationem vox 
« laicus » fere amisit, quinimmo vox 1 6 saepius animum a religione alie-
num denotat. 

3. De índole laica civitatis terrenae.11 Doctrina quae in schemate 
traditur de autonomía, quae dicitur, civitatis terrenae deque cum eadem 
populi Dei relationibus, paucis et quandoque ambiguis verbis absol-
vitur. Damnatur enim ex una parte confusio indebita 1 8 religionis et Ec­
clesiae cum rebus mere civilibus, et ex altera laicismus, qui societatem 
extra quamlibet religionem exstruere contendit et christianam liberta-
tem impugnat et eruit. 

N. 25, linn. 17 ss. dicitur: « ... mérito probari debet índoles laica 
terrenae civitatis, quae saecularibus curis iure addicta, propriis regi-
tur principiis ». Indolem temporalem civitatis terrenae laicam appellari 
non placet. Certe 1 9 vox laica in casu non eumdem sensum habet, quo 
schema utitur ad laicos in Ecclesia designándose Si ad sensum vulgatum 
attendamus, civitas laica ea dicitur, quae se extraneam esse a qualibet 
religione affectat. 

Civitas terrena, saecularibus curis addicta, dicitur in schemate regi 
propriis principiis. Quod si bene intelligatur mihi videtur esse verum. 
Tamen, ob rationes pastorales11 cum haec locutio ansam praebere pos-
sit nefastis laicismi erroribus, doctrina magis definite ...22 et perspicue 
proponenda est. 

Autonomía civitatis terrenae sicut autonomía Ecclesiae haec postu-
lant: ordinem civicum ...23 ab ordine ecclesiali plañe distinctum; utrum-
que suam habere perfectionem iuridicam ...24; utrumque pollere supre­
ma15 potestate; utrumque...26 fine immediato specificari: ordo civicus 
enim respicit bonum hominis commune temporale adsequendum11 ordo 
vero ecclesialis ad bonum hominis aeternum tendit. 

Uterque ordo regi tur iure proprio...28 

Quaestio exsurgit cum de principiis agatur, quibus ordo civicus 
constata Quonam sensu dicuntur propria ...30, et quaenam est compe-
tentia Ecclesiae, si qua forte sit31 circa ea? Ordo autem civitatis iuridicus 
ad ordinem ethicum ex intrínseca sua constitutione refertur.32 A lege 
enim naturali principia fundamentalia de homine ac de societate hau-
rire debet. Omnis ordo iuridicus in quodam humanismo fundatur33 

In quibus principiis enucleandis et34 autonomia civitatis et35 com-
petentia magisterii Ecclesiae ea ...36 authentice interpretandi ac propo-
nendi, affirmanda sunt. Ex una parte autonomia civitatis, cum principia 
in natura hominis rationali fundantur, ohiective et abstráete loquendo31 

naturali rationis lumine (sicut quaelibet veritas religiosa et moralis na-
turalis), comparari possunt; ita ut ordo iuridicus civitatis sit vero ordi-
natio rationis38; ex altera parte Ecclesiae magisterio competit officium 
et ius, integram legem naturalem authentice interpretandi, cum ipsa le-
gis naturalis observatio ...39 

Moderator: Exc.me Domine, tempus tuum exhaustum est! 
[Orator tacet et discedit]. 

In textu scripto tradito: 1 (cf. S. Augustinus, De civ. Dei, XX, 10). 2 in 
Ecclesia. 3 (S. Thomas, S. T. I I I , q. 65, a. 3). 4 deest. 5 (cf. Eph. 
5, 32). 6 ministrantes. 7 deest. 8 conamina. 9 digna sunt. 1 0 Or­
do enim. 1 1 essentiale. 1 2 nempe. 1 3 in Ecclesia. 1 4 ad schematis 
caput apposita, explicite. 1 5 deest. 1 6 deest. 1 7 deest. 1 8 ac per-
mixtio. 1 9 Equidem. 2 0 cum de laicis in Ecclesia loquitur. 2 1 deest. 
2 2 ac perfecte. 2 3 (ordinamento dello Stato). 2 4 (sovranitá). 2 5 sua 
suprema specifica. 2 6 ex. 2 7 deest. 2 8 ac propria ratione. 2 9 consti­
tuitur. 3 0 civitatis terrenae. 3 1 est. 3 2 In textu notatur nulla humana 
activitas Dei imperio subtrahi posse. Quod verum est, sed ad solvendam quae-
stionem de principiis parum iuvat. Recolendum est ordinem civitatis iuridicum 
ad ordinem ethicum ex intrinseca sua constitutione referri. 3 3 deest. 3 4 evol-
vendis sive. 3 5 sive. 3 6 principia. 3 7 affirmatur autonomia civitatis; 
agitur enim de principiis iuris naturalis, in natura hominis rationali proxime fun-
datis, quae, si obiective et abstráete loquimur. 3 8 deest. 3 9 in actuali 
providentis Dei oeconomia, ad viam concrete referatur, qua homo ad finem ulti-
mum supernaturalem assequendum tendit. In qua via magistra et custos homi­
num est sola Christi Ecclesia (cf. Leo X I I I , Diuturnum illud, Immortale Dei; 
Pius XI I , Rad. Mess. 24 dec. 1951; Disc. ai cardd. e vescovi 2 nov. 1954). Mo-
mentum practicum huius Ecclesiae magisterii, quod Summi Pontífices — recen-
tiores praesertim — tam fuse ac fructuose exercuerunt atque exercent, neminem 
fugit, cum principia iuris naturalis, obnubilata passionibus ac erroribus, naturali 
rationis lumine, saepe ignorentur, negentur vel negligantur. Propono igitur ut 
textus ita emendetur: « Sicut enim mérito probari debet indolem temporalis 

ac laicalis terrenae civitatis, quae saecularibus curis addicta, suo proprio consi-
stit ordine, ac suo proprio iure suaque propria ratione regitur, ita pariter infen-
sus laicismus, qui civitatem extra quodlibet religionis vinculum exstruere con-
tendit, et libertatem christianam impugnat et eruit, mérito proscribitur». 

11 

EXC.MUS P. D. PAULUS BARRACHINA ESTEVAN 
Episcopus Oriolensis-Lucentinus 

Venerabiles Paires, carissimi Observatores et Auditores, 

Evidens est inclusionem et divisionem 1 huius capitis, de populo 
Dei et de laicis, in schemate de Ecclesia, omnino fuisse necessarias ut of-
jeratur mundo visio Ecclesiae adeo desiderata} Quapropter laudanda 
est mérito commissio. 

Sed nihilominus videntur in hoc capite deficere: unitas, accurata 
expressio et pastoralis dimensio conveniens. Quare necessarium puto 
reordinari haec capitaJ 

...4 Quae ad populum Dei referuntur non sunt stucturata; quae* 
et quidem per partes, tradam secretariae generali...6 

I I . Circa laicos et eorum muñera. 
1. Momentum actionis temporalis non satis perpenditur in hoc ca­

pite1; in introductione, a lin. 8 ad 11, sermo est de apostolatu hierar-
chico et communi seu universali8; sed nulla est mentio eorum actionis 
temporalis in mundo. Dicit enim « ad commune opus explendum ». Et 
introductio debet esse prooemium totius tractationis. Quae omissio con-
sonat cum modo agendi circa hanc actionem temporalem; nam in n. 25 ...9, 
de actione temporali agitur sed ultimo loco et sub littera c);w et praeterea, 
ut si esset aliquid supererogatorium vel aliquid minoris momenti, addit 
in lin. 36: « id etiam spectat ». 

2. In pag. 9, a lin. 1 ad 5 definit apostolatum, illum distinguendum 
inter communem et hierarchicum. Et supponitur consequenter divisio­
nes sequentes sub a, b et c, tractari secundum illam definitionem. Ni­
hilominus ..." non secundum illam definitionem tractat,12 sed ratione ma-
teriae; quae non placenta 

3. Urget clara expositio missionis laici in Ecclesia. Aedificatio pau­
lina 1 4 Ecclesiae non est possibilis sine actione laicorum. Iam sunt supe-
rata illa témpora histórica, in quibus separatio primum et hostilitas 
posterior 1 5 inter societatem civilem et Ecclesiam habita est, ita ut cle­
ricalismo laicismus opponeretur. Alia ex parte, Ecclesia iam non sese 
defenderé tenetur ab inimicis tam internis quam externis. 

4. Hodie igitur affirmare possumus et debemus laicorum missionem 
non esse negativam, ñeque peiorativam, ñeque simplicis cooperationis 
ad hierarchiam. Debet esse instrumentum Dei ad mundum re-creandum, 
ad applicandam redemptionem huic mundo. Agitur de illa consecratione 
mundi, de qua luculentissime locutus est Pius XII saepe saepius.16 

5. Qua de causa, primo agere debet schema de laicorum muñere 
in mundo, de actione sua temporali seu cósmica, ut ita dicam. Non quia 
haec actio sit nobilior in genere, est enim inferior,11 sed quia est munus 
radicale seu fundaméntale. Si mundus, societas, « estamenta » socialia 
non essent18 Creatoris ñeque suo modo a Christo redempta, necessario 
essent fugienda.19 Et praeterea, qtiia est functio laicorum propria et ex­
clusiva. Cum quo máxime cohaeret apostolatus communis seu generalis 
laicorum qui, vi baptismatis, est proprius sed non exclusivus,20 et apo­
stolatus hierarchicus qui21 est functio delegata et dependens. Quare hic 
alio in numero debet tractari, utpote apostolatus non proprius sed de­
pendens et ut accurate tractetur}1 Qua de causa, non sumus conformes 
cum ver bis annotationum schematis, in n. 17, sub littera a). Certum est 
laicos de quibus agimus non esse profanos. Sed non est minus certum 
opera saecularia non esse extra ordinem creationis et redemptionis; ...23 

immo, quia, teste historia, usque ad nostra témpora res profanae extra 
Deum et Christum fuerunt consideratae, tamquam saecularizatae, ma-
ximi momenti est primus labor, utpote radicalis,2* sit ordinare mundum 
ad Deum. 

His praesuppositis vel simul factis, testimonium fidei exempli et 
verbi {apostolatus generalis) feliciter erit efficacius.25 

I I I . Necesse est offerre definitionem laicorum, quae debet esse po­
sitiva et optimista ...26. Haec iudico consideranda: 

1. Laicus est christianus,21 membrum Corporis Christi; sunt Eccle­
sia. Haec est prima28 veritas theologica cum effectibus iuridicis et so-
cialibus. 

2. Laicus suam habet vocationem ...29, affirmationem amoris Dei in 
mundum et reditus ... j 0 mundi ad Deum. Haec missio laici in mundo, 
sive quoad actionem temporalem, sive quoad apostolatum communem 31 

debet esse altera nota essentialis huius definitionis, sicut differentia spe-
cifica, utpote munus eorum vel simpliciter proprium vel simul et32 ex-
clusivum. Quae duae notae et dignitatem et responsabilitatem simul 
laicorum affirmabunt.. . 3 3 

IV. Sed cum agamus in hoc capite de laicis, ...34 videtur proprium et 
ex iustitia aliquem locum daré piis unionibus et specialiter Institutis 
saecularibus, quae revera sunt verum subsidium Ecclesiae ...3S et fer-

mentum evangelicum 3 6 huius mundi, ...37 ut aiebat sapientissime Pius XII 
in constitutione Próvida Mater Ecclesia a. 1947... 3 8 

Haec Instituía primo, ut par est, plenam perfectionis vitam authen-
tice profitentur et, secundo, utpote saecularia, in quo charactere tota 
ratio ipsorum exsistentiae reponenda est, ad apostolatum huius mundi et 
ex mundo operam dant. Ut ait Motus Proprius Pii XII Primo feliciter. 

Ideo existimo optime excogitatum fuisse nomen « saecularia », ut 
...39 nemini dubitari liceat de eorum conditione saeculari. Sed quaero, si 
licet: estne figura eorum iuridica, quae concretio laicorum doctrinae 
esse debet, iam perfecta? Consonat cum eorum missione in mundo? 
Ipsa verba schematis in nota 3 in fine capitis, in secunda paragrapho, 
non bene sunt redacta, seu non bene proponunt quaestionem. Certe 
non sunt religiosi membra Institutorum saecularium sed fortasse appa-
rent vel assimilantur. Melius esset promissiones seu vota sua ignorare40 

utpote res privatae eorum, alioquin fortasse magis aptetur41 suo scopo 
et mundi42 necessitatibus structura piarum unionum. 

Magni momenti esset pro Ecclesia et pro mundo, cuius apostolatum 
curant, ut revera appareant in toto suo complexu organizationis, uti 
sunt: laicorum et pro laicis. Ut fideles omnes et Status cuiuscumque na-
tionis, sive catholicae sive non catholicae, illa existiment ut talia, ut 
suum munus perfecte adimplere possint. Dixi. 

In textu scripto tradito: 1 deest. 2 necessariam ad offerendam visionem 
Ecclesiae adeo desideratam. 3 deest. 4 I . Circa populum Dei debet agi 
de a) eius ortu et origine; b) de natura vel constitutione formali; c) de sacerdotio 
improprio fidelium; d) de mutuis denique relationibus omnium civium huius po­
puli. Et haec omnia ad obtinendam unitatem, per veritatem et caritatem. De his 
ómnibus agitur in schemate; sed confuse et inordinate. 5 haec referuntur. 
6 a) de origine agitur in tribus locis praecipue: in n. 22, linn. 5-8; in n. 23, 
linn. 32-34 et in n. 24, linn. 4-10. Si haec tria loca ad invicem conferuntur, ap-
paret improprietas locutionis et permixtio quatuor quaestionum de quibus supra 
diximus; b) mihi videtur ad constitutionem formalem populi Dei posse referri 
illa verba n. 22, linn. 5-6, scil.: « est communitas caritatis et veritatis »; ideo 
fortasse additur verbum « constitutus ». Sed hoc verbum invenitur in forma par-
ticulari, tanquam anterius et in ordine ad finem huius populi, finem pastoralem 
nempe; c) de sacerdotibus loquitur n. 24 in prima paragrapho. Melius esset loqui 
de sacerdotio improprio, quamvis postea addatur verbum «universale ». Nihil 
dicitur de charactere baptismatis, relate ad hoc sacerdotium. Et denique non 
enuntiat functiones sacerdotales ab eo emanantes, seu iura et officia huius sacer­
dotii; d) nihil dicit in specie de relationibus ad invicem civium seu fidelium, ex 
quibus revera sese manifestet ut talis populus Dei. 7 deest. 8 laicorum; 
fortasse etiam de apostolatu communi seu universali. 9 sub littera c). 
1 0 ultimo loco. 1 1 in nota 17, in fine schematis, afflrmat dividere tractatio-
nem. 1 2 deest. 1 3 deest. 1 4 Sine ullo metu possibilis abusus; construc-



CONGREGATIO GENERALIS LI 91 

tío. 1 5 démele. 1 6 deest. 1 7 deest. 1 8 non esset. 1 9 redemptus; 
necessario esset fugiendus. 2 0 Dum, e contra, apostolatus communis seu gene-
ralis laicorum, vi baptismatis est propria, sed non exclusiva. 2 1 deest. 2 2 deest. 
2 3 ideoque non possunt considerari ut extranea Ecclesiae. Sed de his agere de-
bent laici, modo christiano. 2 4 laicorum. 2 5 deest. 2 6 laicum collocans 
in suo loco. 2 7 non est christianus secundae lineae vel classis, sed. 2 8 deest. 
2 9 quam totis viribus adimplere debet. 3 0 huius. 3 1 deest. 3 2 deest. 
3 3 Et conscientiam suam in Ecclesia, in tota sua vita sociali, professionali, et fa-
miliari efformabunt. 3 4 de eorum natura et missione in mundum. 3 5 in hac 
re. 3 6 deest. 3 7 Nam. 3 8 « Benignissimus Dominus... mirabili divinae 
Providentiae suae consilio disposuit ut etiam in hoc saeculo, tot vitiis deprávate... 
plures floruerint ac floreant animarum selectarum copiae, quae peculiari Dei voca-
tione in mundum manentes, óptimas novas possint invenire consociationibus 
formas... ». 3 9 appareat finis et scopus, et. 4 0 quare his assimilantur? Aut 
promissiones seu vota privata ignorentur ab Ecclesia. 4 1 accommodentur. 
4 2 populi christiani. 

Moderator: Loquetur nunc exc.mus secretarius generalis ut com-
municet exitum votationis anteactae. 

Secretarius generalis: Suffragatio circa cap. III de sacra Liturgia 
hunc dedit exitum: 

Praesentes votantes 2.217 
Dixerunt placet 1.130 

non placet 30 
placet iuxta modum 1.054 

Suffragia nulla 3 

Oportet igitur commissio studeat ómnibus his modis, ut definitiva 
suffragatio fiat. 

Utor hac occasione ut recolam venerabilibus Patribus crastina, sab-
bato, die 19 octobris, hora 17, exsecutioni datum iri in Auditorio, Via 
della Conciliazione, concertum symphonicum chórale quod offeret óm­
nibus Patribus conciliaribus « Associatio sub titulo S. Caeciliae pro óm­
nibus Germanicae linguae terris ». Omnes Patres humanissime ac vehe-
menter invitantur, hora 17, crastina. Si quis non poterit participare 
concertó crastina, poterit adesse hodie sero, hora 17, experimento finali, 
nempe « prove generali ». Etiam ad hoc experimentum omnes huma­
nissime invitantur quotquot non poterunt participare crastina ipsi ex­
secutioni solemni. Gratias. 

12 

EXC.MUS P. D. LAURENTIUS JAEGER 
Archiepiscopus Paderbornensis 

Em.mi et rev.mt Paires, 

Loquor de cap. I I , sub titulo de populo Dei in genere... etiam no­
mine quorundam episcoporum, qui mecum collaboraverunt et in rebus 
oecumenicis sunt periti. 

Valde placet, etiam sub aspectu oecumenico, quod in capite speciali 
tractatur de populo Dei eiusque regali sacerdotio. 

Nova materiae distributio praeprimis laudanda est, quia prius agi-
tur de populo Dei, antequam de hierarchia et de laicis sermo fiat. Hoc 
modo clarius ostenditur, totum populum Dei opus et vitam Christi 
continuare eiusque Evangelii testimonium reddere deberé. 

Praeterea, attentis discussionibus inter theologos circa doctrinam 
Corporis Christi mystici vigentibus, melius esse videtur statum catho-
licorum, ceterorum christianorum et non-christianorum describere re­
late ad mysterium populi Dei. Si enim in mysterio Corporis mystici de 
non-catholicis tractatur, sub aspectu membri considerandi veniunt, quod 
multis confusionibus obnoxium est. 

Quod ut veré oecumenice fiat, ratio habenda erit in definitiva redac-
tione de iis quae a quibusdam Patribus iam tamquam adiungenda notata 
sunt, scil. de Baptismo et Eucharistia tamquam elementis formativis 
vel constitutivis communitatis salutiferae et Ecclesiae localis. Baptismo 
enim in Spiritu Sancto homo non tantum sanctificatur sed etiam ad Ec­
clesiam ordinatur. 

In Eucharistiae celebratione novum foedus apparet simul cum novo 
populo Dei, cuius unitas in Eucharistia et significatur et veré efficitur. 
Hoc modo in lucem ponitur etiam relatio Ecclesiarum particularium ad 
Ecclesiam universalem. Qui enim veram Eucharistiam celebrant eadem 
iam in Ecclesiam localem veré congregantur, quamquam ii, qui fide et 
regimine cum tota Ecclesia non cohaerent, perfectam communionem 
non attingunt (cetera de Eucharistia tamquam unitatis principio in scrip-
tis secretariatui tradam). 

Placet praeterea in schemate dilucide tractari de doctrina bíblica 
regalis sacerdotii in populo Dei et hoc sacerdotium considerari tamquam 
basim seu fundamentum eorum munerum quae universo christianorum 
consortio ut tali a Christo committuntur. 

Quaedam tamen puncta textum sub respectu oecumenico notabili-

ter meliorem reddere possent et quidem sine speciali doctrinali dificúl­
tate. Liceat igitur sequentia breviter attentioni Patrum committere: 

1. In novo n. 8, lin. 4, loco « conditionem » scribatur « myste­
rium ». Populi Dei ne videatur oppositionem quamdam exsistere inter 
cap. I et cap. I I , ac si in cap. I I non ageretur de intima natura Ecclesiae. 

2. In nn. 9 et 10 clarius et profundius dicatur novum populum Dei 
esse continuationem vitae lesu Christi in ipso praesentis. Ipsa vita 
Christi non accurate describeretur, si tantummodo sermo fieret de eius 
natura, eius iuribus et eius missione et nihil dicatur de Christi vita 
sub crucis mysterio peracta. Pari modo etiam non solummodo natura et 
missio populi Dei, sed etiam eius in terris sub cruce peregrinatio de-
scribenda videtur. Huic accedit quod Ecclesia, etsi natura sua sancta, 
de facto in multis membris suis, immo in integris partibus suis nonnisi 
imperfecte voluntati Christi et gratiae Spiritus Sancti correspondet. Iesus 
Christus a christifidelibus quodammodo offenditur et ipsa continuo cum 
Christo confixa est cruci. 

Modus enim, quo Ecclesia in schemate describitur, magis realística 
esse debet quam abstracta. Ita apparebit Ecclesia in via, sicut descri­
bitur in Apocalypsi, exspectans suam redemp tionem in adven tu Domini 
et interea Redemptoris crucem participans in multis tribulationibus et 
persecutionibus. 

3. In hac reali Ecclesia datur coniunctio seu solidarietas inter mem­
bra sicut datur, in faustis et in adversis, solidarietas in una familia. 
Populus Dei est veré familia Patris in qua omnes filii et fratres alii ab 
alus dependent, alii in alios verum influxum exercent, sive quando ad 
sanctitatem tendunt, sive quando peccando a recta via deficiunt. 

4. In n. 10 ubi de sacerdotio universali agitur, desideratur magis 
accurata indicatio similitudinis et dissimilitudinis inter sacerdotium mi-
nisteriale et sacerdotium universale. Verba « essentialiter et non gradu 
differunt » non satis clare et recte explanant, quid habent commune 
et in quo differunt. ínter sacerdotium ministeriale et sacerdotium uni­
versale hoc commune est quod et sacerdotes ministeriales et membra sa-
cerdotii universalis in Spiritu Sancto consecrata sunt et veram digni-
tatem habent, ita ut se sistere possint coram Patre aeterno tamquam 
persona ipsi adscripta et agnita ad offerendas preces et hostias pro sa-
lute mundi. 

Id quod non commune est, invenitur in speciali consecratione et 
in ecclesiastica delega tione. Sacerdotes enim ministeriales speciali ter 
vocati, instituti et consecrati sunt ad repraesentandam Ecclesiam catho-
licam apud Patrem et Iesum Christum apud Ecclesiam. Hoc represen­
tativo muñere membra sacerdotii universalis non funguntur. 

5. In n. 11 in descriptione sacramentorum desideratur indicatio 
muneris Spiritus Sancti in initiatione christiana, praesertim in sacra­
mento confirmationis. Nexus inter baptismum et confirmationém ex-
ponatur. 

6. In eodem n. 11, pag. 8, lin. 8 melius indicari deberet in quo 
consistat participatio muneris sacerdotalis, prophetici et regalis Christi. 

Cetera omnia in scriptis tradam secretariatui} Gratias. 

In textu scripto tradito: 1 a) Doceatur populum sacerdotalem teneri ad vi-
vendum in unione cum Iesu summo sacerdote ad offerendum cultum spiritualem, 
ducendo vitam sanctam, incumbendo orationi et exercendo abnegationem christia-
nam, eo fine ut Deus glorificetur et peccata expientur. b) Doceatur populum sa­
cerdotalem deberé uniri cum Christo propheta, offerendo Patri suam quotidianam 
instantiam ad testimonium perhibendum de veritate Christi eiusque doctrinam 
evangelizandam. c) Doceatur populum sacerdotalem deberé in Christo rege ofíerre 
Patri sua conamina, cum libértate filiorum Dei peracta, ad omnia instauranda in 
Christo ac eius regali potestati submittenda, ita ut mundus Deo consecretur et 
ad Dei gloriam ordinetur, exspectando beatam spem et adventum Domini. 7. In 
n. 12 sensus fidei coniungendus esset cum muñere prophetico populi Dei. 

Animadversiones additae: 
Placet quoad substantiam novum cap. I I de populo in genere. Cum autem 

eucharistia tamquam unitatis principium in hoc schemate antea tantum tangitur 
eiusque expositio desideratur, ut iam exc.mus Volk declaravit, ideo brevem de 
hoc textum secretariatui tradam. 

Rationes autem talis emendationis sunt sequentes: 
1. In n. 9 vocatur prophetia Ieremiae (Ier. 31 , 31-34) de foedere novo 

concludendo. Quae prophetia implebatur, cum Christus in ultima coena panem 
eucharisticum apostolis dedit edendum et calicem dicens: « H i c calix novum 
testamentum est in sanguine meo... » (1 Cor. 11, 25; Le. 22, 20; cf. Mt. 26, 28 ; 
Me. 14, 24). Quare manducantes corpus et sanguinem participes fiebant novi et 
aeterni testamenti in sanguine Christi constituti. Et sicut in Veteri Testamento ita 
etiam in Novo unum tantum adest foedus et unus populus. In eucharistiae cele-
bratione novum foedus apparet simul cum populo novo Dei, cuius unitas in eucha­
ristia et significatur et veré efficitur. 

2. Ex primaevae Ecclesiae tempore verbum « Koinonia » vel « Communio » 
relationem dicit ad eucharistiam condentem unitatem populi Dei. Etenim « koino­
nia » significat tam ipsam participationem eucharistiae quam communionem fide-
lium in Ecclesia, quae communio efficitur per illam participationem. Inquantum 
ideo fideles participant eucharistiae, in tantum uniuntur communione Ecclesiae. 
Unitas ergo Ecclesiae fundamentum ontologicum habet in sacra eucharistia. Hoc 
modo in lucem ponitur etiam relatio Ecclesiarum particularium ad Ecclesiam uni-
versalem. Nam « ecclesia » in Novo Testamento significat tam Ecclesiam particu-
larem seu localem celebratione eucharistica congregatam quam totum populum 
Dei vel Ecclesiam universalem sacra eucharistia unitam. 

3. S. Paulus in prima epístola ad Corinthios hoc adhuc clarius explanat di­
cens: <i Calix benedictionis, cui benedicimus, nonne communicatio sanguinis Chri-

sti est? Et pañis, quem frangimus, nonne participatio corporis Domini est? Quo-
niam unus pañis, unum corpus multi sumus omnes, qui de uno pane participa-
mus » (1 Cor. 10, 16-17). Verba « corpus Christi » significant et corpus Christi 
eucharisticum et Corpus Christi mysticum, hoc est communionem fidelium cum 
Christo et per Christum in Spiritu Sancto inter ipsos. Apostolus loquitur de 
reali corpore Christi in eucharistia, quod realiter sumitur. Et haec est ratio, quare 
participatio eucharistica realiter efficit unitatem fidelium. Sicut unus tantum est 
Christi corpus eucharisticum, ideo unum et unicum tantum est etiam corpus 
Christi mysticum, cui participantes eucharistiae incorporantur. Ex quo videri 
potest, quanti momenti est realis praesentia Christi pro unitate christianorum in 
una Ecclesia. Nam ubi haec realis praesentia evanescit, validissimum vinculum 
communionis ecclesialis tollitur, etiamsi remanet baptismatis vinculum, quod iam 
fundamentaliter et inchoative coniungit cum corpore Christi (2 Cor. 12, 13). 

4. Unitas fidelium in eucharistia per Spiritum Sanctum caritate divina effi-
citur. Hinc S. Paulus tantopere exaltat caritatem, quae unitatem Ecclesiae in 
Spiritu Sancto manifestat. Quae caritas fugit omnem separationem et servat uni­
tatem Ecclesiae in vinculo pacis et fidei, ut Paulus declarat in epistola ad Ephe-
sios (4, 1-6). 

5. S. Augustinus explanavit, eucharistiam significare et efEcere unitatem 
corporis Christi, quod est Ecclesia, et quidem in Spiritu Sancto. Hac unitate 
Spiritus Sanctus coniungit singula membra vinculis caritatis, quae non debent 
separari a visibilibus vinculis unitatis. Nam qui adspectabilem unitatem Ecclesiae 
lacerant, egent caritate et Spiritum Sanctum non habent, ait Augustinus {Serm. 
7, 11-13). 

Textus inserendus in novo cap. I I de populo Dei in genere (antea cap. I I I ) 
in n. 13 post lin. 12 pag. 9 Emendationum (pars I I ) in cap. I I I et IV schematis 
de Ecclesia: 

Adimplens prophetiam Ieremiae Christus in coena Dominica novum foedus 
cum uno populo Dei in sanguine suo instituit. Exinde Eucharistiae perpetua 
celebratio huius novi populi unitatem significat et efficit in Spiritu Sancto. In-
quantum fideles participant eucharisticum Corpus Christi, intantum Spiritus Sanc­
tus caritatis vinculis eos vivificans unit in mystico Corpore Christi (cf. 1 Cor. 10, 
16-17). 

13 

EXC.MUS P. D. LEO STEPHANUS DUVAL 
Archiepiscopus Algeriensis 

Venerabiles Patres, 

..} Multa sapienter et recte dicta inveniuntur in cap. I I I de apo­
stolatu laicorum. Attamen videtur quod character proprius huius apo-
stolatus in clariore luce poni deberet. Liceat mihi insistere in ambitu 
universali et aspectu ecclesiali huius apostolatus. 

1. Ambitus universalis. 
a) Tota vita laicorum debet esse apostólica. Non necesse est ut 

laici exeant e suo proprio muñere ut fungantur missione sua. Hoc iam 
dictum est sed hoc addo: 

Multi laici arctissime vinciuntur paupertati, doloribus, angoribus 
generis humani. In his ómnibus — activitatibus sed doloribus — in qui­
bus vivunt laici, problemata inveniuntur quae non habent solutionem, sal-
tem solutionem perfectam, nisi christianam. In his ómnibus agitur de 
bonis essentialibus vitae humanae et societatis. Aliquando ipse homo 
in summo periculo versatur.2 Pars laicorum est discernere in vita quo-
tidiana aspirationes profundas hominum, et promoveré bona essen-
tialia quae a Deo veniunt et quibus homines ad vitam veré humanam 
et ad Deum tendere possint...3 

b) Apostolatus laicorum « totum hominem complectitur », ut 
scripsit Pius XI ad card. Bertram ...4, hominem quippe tuendum et sal-
vandum. 

c) Omnes filii Ecclesiae sine ulla distinctione ...5 ad hanc actio-
nem vocantur, unusquisque in suo loco et secundum suam mensuram. 

Sed attendendum est quod saepius laici vivunt in medio hominum 
diversarum religionum et etiam hominum sine religione. ínter hos ho­
mines inveniuntur qui sincere parati sint ad promovenda haec bona 
essentialia sine quibus societas vitam non potest gerere humanam. Ut 
apostolatus laicorum obtineat dimensionem suam plenam, ipsorum est 
suscitare, ad mentem Encyclicae Facem in terris, cooperationem homi­
num «bonae voluntatis », qui, etsi extra limites visibiles Ecclesiae 
sint, tamen ducuntur a Spiritu Sancto et, consilium Dei implen tes, suo 
modo concurrunt ad regnum Dei instituendum; nam defensio et pro-
motio bonorum essentialium hominis est manifestatio ...6 praesentiae 
Dei in mundo et eius amoris in historia generis humani. Saepe infideles 
in veniunt Evangelium in sua ...7 vita, scil. cum, interveniente amicitia 
christianorum, cooperan tur ...8 Evangelio. Haec veluti extensio aposto­
latus laicorum 9 est consolatio et motivum spei pro catholicis qui par-
vam minoritatem constituunt in regionibus ubi maior pars hominum 
non est christiana. 

2. Aspectus ecclesialis, nedum contradicat ambitui universali apo­
stolatus laicorum, ipsum extollit, cum Ecclesiae sit « omnia instaurare 
in Christo »...1 0 

Hic aspectus ecclesialis haec secum fert: 
a) Fundamentum sacraméntale, quod iam dictum est. 
b) Apostolatus laicorum 1 1 fundatur consequenter in lege carita­

tis, quia caritas est lex discipulorum Christi. Haec obligatio caritatis 
erga Deum et proximum urgenda est ut dixit heri exc.mus D. ep. Ci-
vardi. Sed dicendum est quod caritas non solum est obliga tio aposto-

latus exercendi, est etiam pro apostolatu finis et médium. De aposto­
latu praesertim valent quae dixit S. Franciscus Salesius, vestigia sequens 
S. Pauli . . . n : « In Ecclesia omnia fiunt per caritatem, propter carita­
tem et in caritate »...1 3 

c) Cum non sufficiat apostolatus individualis, sed requiratur apo­
stolatus collectivus, convenienti ordine seu « organizatione » dispositus, 
necessarius est interventus hierarchiae. Hic interventus non laedit liber-
tatem fidelium, sed eam tuetur praeservando fideles ab errore, eam extol-
lit per coadunationem virium christianarum in eumdem finem tenden-
tium. Ecclesia fidem facit laicis in ipsorum missione propria; non im­
memores sumus quod laici nostri temporis habent suos martyres et 
quod multi eorum in pluribus regionibus gravissima patiuntur propter 
testimonium Christi. Ipsi quoque sunt « gloria Christi »...1 4 

Cetera exc.mo secretario generali traáam}3 Dixi. 

In textu scripto tradito: 1 Nomine episcoporum Algeriae, Tunisiae, et Ma-
rocco. 2 (cf. 1 Cor. 7, 20). Ecclesia vult dialogum instituere cum mundo. 
In hoc dialogo pars laicorum magni pretii facienda est. 

Etenim, sicut optime dicitur in fascículo Emendationum, pag. 10, laici in 
mundo degunt. 

Ac primo quidem sunt in ipso fonte vitae humanae, i. e. in familia. Fra-
terne vivunt cum hominibus cuiusvis generis in exercenda professione, in activi-
tatibus socialibus et politicis, in vacationibus et etiam in cessationibus a labore, 
in otiis, in ludis... etc. Aliqui eorum, inquisitionibus suis, praesentes sunt in pro-
gressu scientiíico, ergo in conaminibus ad materiam homini subiiciendam; alii 
operam dant activitati scientificae. Multi eorum arctissime vinciuntur paupertati, 
doloribus, angoribus generis humani. 

In his ómnibus in quibus vivunt laici problemata inveniuntur quae non habent 
solutionem, saltem solutionem perfectam, nisi christianam. In his ómnibus agitur 
de bonis essentialibus (gallice « valeurs ») vitae humanae et societatis. Aliquando 
ipsa dignitas humana in summo discrimine versatur. 3 Praesertim per laicos 
fit instauratio creationis de qua scripsit S. Paulus in epístola ad Romanos cap. V I I I . 
4 die 13 nov. a. 1928. 5 (1. c.) 6 « epiphania ». 7 ipsorum. 8 im-
plicite. 9 deest. 1 0 (Eph. 1, 10). 1 1 a) apostolatus laicorum funda-
mentum suum habet in receptione sacramentorum, praesertim baptismi, confirma-
tionis et Eucharistiae; b). 1 2 (1 Cor. 16, 14). 1 3 (Introd. ad Tract. de amore 
Dei). 1 4 (2 Cor. 8, 23) . 1 5 d) Tándem apostolatus laicorum ecclesialis est 
quia ducit ad Ecclesiam, sive ut accipiatur eius influxus vitalis, sive ut ei explicite 
adhaereatur. 

Observationes minoris momenti: 

Pag. 7 Emendationum, n. 9. Cum gaudio legimus populum Dei iam ante ad­
ventum Christi exstitisse, sed attendendum est quod populus Dei maiorem exten-
sionem habet quam populus electus, i. e. populus israeliticus, nam complectebatur 
tum populum electum, tum homines in gentilitate secundum Deum viventes; omnes 

isti, meritis futuri sacrificii Christi, iam vivebant de eius Spiritu et divinae Pro-
videntiae obsecundantes, aedificabant civitatem Dei. 

Eadem pagina, circa médium, loco « ex Iudaeis et Gentibus », melius esset 
dicere: « ex filiis Abrahae et Gentibus ». 

Par. 22 schematis, pag. 5, Un. 5, loco « i n communitatem caritatis et verita-
tis », dicatur: « in communitatem veritatis et caritatis ». 

Par. 23, pag. 5, lin. 18, ut textus sit sufficienter explicitus, transferantur 
verba « eadem salus » in fine propositionis et addatur: « omnes ad eamdem bea-
titudinem aeternam a Deo ordinantur, non pro dignitate officiorum sed pro ex-
cellentia amoris quo Deo fideliter inhaeserint ». 

Par. 23, pag. 6, lin. 17. Non recte dicitur quod distinctio « simul est con-
iunctio ». Dicatur melius: « Distinctio enim quam ipse Dominus inter hierarchiam 
et populum posuit, ad unionem ordinatur, cum... etc. ». 

Par. 24, pag. 8, lin. 1, loco « parentes saepe sunt primi fidei praecones », 
dicatur « parentes debent esse primi fidei praecones ». 

Lin. 28, loco «Quae charismata... secundum ordinem fiant» dicatur bre-
vius: « Quae omnia ad caritatem ordinentur sub paterno ductu rectorum Eccle­
siae ut « omnia honeste et secundum ordinem fiant » (2 Cor. 14, 40) ». 

Par. 25, pag. 9, lin. 13, loco « sacrificio » dicatur « abnegatione sui ». 
Pag. 10, lin. 11, deleantur verba «infaustae separationis earumdem vel 

immo »; haec enim verba aequivocationem faciunt. 
Lin. 35, auferantur citationes S. Scripturae, utpote quae, non ad pastores, 

sed ad omnes fideles dirigantur. 

Observationes generales: 

1. Relate ad populum Dei. Ut notio populi Dei aptius manifestetur cum 
aspectu suo universali, necesse est ut iste populus praesentetur iam in Antiquo 
Testamento vivens et agens sub ductu Dei, etiam in suis peccatis. Ñeque praeter-
mittenda est pars quam habuerunt in aedificatione populi Dei « Abraham sum-
mus, Pater fidei nostrae », Patriarchae, Moyses et Prophetae. 

Certe populus Dei perfectus est redemptione a Christo peracta; sed iusti Ve-
teris Testamenti, meritis futuri sacrificii Christi, iam vivebant de eius Spiritu et 
divinae Providentiae miserentis Dei obsecundantes, aedificabant civitatem Dei. 

Ceterum, non bene intelligeretur populus Dei si praesentaretur sicut acci-
dens in historia hominum; revera semper fuit velut anima generis humani. 

2. Relate ad laicos. Optime dicitur quod activitas laicorum est supernatu­
ralis, tendens ad extensionem Corporis Christi. Sed videtur quod munus proprium 
laicorum deberet melius in lucem poni. Ecclesia vult dialogum instituere cum 
mundo moderno. Laici non solum pertinent ad Ecclesiam sed, una cum hierarchia, 
sunt Ecclesia (S. Augustinus, Pius XI I ) . Atqui laici sunt in mundo. Ac primo qui­
dem sunt in ipso fonte vitae humanae, scilicet in familia. Fraterne vivunt cum 
hominibus in exercenda professione, in activitatibus socialibus et politicis et etiam 
in ludis. Praesentes sunt in inquisitione scientifica et in navitate artística. Multi 
eorum arctissime vinciuntur paupertati, doloribus et angoribus generis humani. 
Per laicos praesertim fit consecratio mundi seu instauratio creationis de qua lo-
quitur S. Paulus in epístola ad Romanos, cap. V I L Hic esset locus loquendi de 
aspectu cósmico influxus Ecclesiae secundum ea quae nuper dixit em.mus card. Ler-

caro arch. Bononiensis. Laicis non necesse est ut exeant de suo proprio muñere ut 
sint apostoli Christi {1 Cor., 7, 20) . 

Aspectus universalis apostolatus laicorum adserendus est. Vivunt cum ho-
minibus diversarum religionum et etiam cum hominibus sine religione. Atqui 
ubique inveniuntur authentici « valores » humani qui a Deo veniunt et ad Deum 
tendunt. Promotio istorum « valorum » est secundum Deum et in ista promotione 
fundatur evangelizatio mundi, nam isti « valores » non inveniunt suam plenam 
expressionem nisi in Christo. In ista promotione laici adiutores habent homines 
cuiusvis generis qui, vel extra limites visibiles Ecclesiae viventes, tamen ducuntur 
a Spiritu Sancto et suo modo concurrunt ad regnum Dei instituendum. 

Aspectus collectivus apostolatus laicorum debet clare afirman. Sicut epi­
scopi efficiunt unum collegium ita analogice apostolatus laicorum non est mere 
individualis sed collectivus. Evangelium Christi debet transformare ipsam socie-
tatem. Ceterum laici inter se vinciuntur in Corpore Christi per eamdem fidem, 
eandem vitam spiritualem, eamdem caritatem. 

Aspectus ecclesialis apostolatus laicorum fundatur in sacramentis, praesertim 
in Baptismo et Confirmatione, fundatur etiam in missione quam recipiunt a pasto-
ribus Ecclesiae, quae missio, nedum laedat libertatem iustam laicorum, ipsam e 
contra extollit et tuetur. Affirmandum est a Concilio Ecclesiam firmam fidem fa­
ceré laicis in ipsorum muñere proprio. Nonne laici hodierni temporis habent suos 
martyres, v. g. martyres ex Uganda, multi eorum gravia passi sunt et adhuc 
patiuntur propter testimonium Christi in variis regionibus mundi. 

14 

EXC.MUS P. D. MICHAEL KLEPACZ 
Episcopus Lodzensis 

Venerabiles Paires, 

Locuturus sum nomine Poloniae episcoporum. In schemate de Ec­
clesia, sub puncto 30 c) iuxta novam ordinationem, cui omnino assen-
timus, sermo fit de Ecclesia utpote lumine totius societatis ibique 
innuuntur quaedam — utique paucissima — de relatione membrorum 
Ecclesiae ad Statum. Quaestio haec mérito ponitur in nostro schemate, 
cum hic optimus locus sit determinandi relationem populi Dei ad civi-
tatem terrenam, in qua christifideles vivunt, immo quam ipsi ex parte 
saltem constituunt. Problema vero uberius tractandum videtur, forte 
in fine capitis ubi agitur de populo Dei in genere, in peculiari quadam 
paragrapho, cui subtitulus praeponi potest: De nexibus Ecclesiae cum 
civitate terrena. 

Oporteret ibi pressius determinare campum activitatis civitatis ter­
renae, prae oculis habendo infaustas pro Ecclesia experientias Statuum 
totalitarium, ratione etiam habita carentiae alicuius altioris ideae Status 
democratici. Valores enim morales quasi ubique praetermittuntur, immo 

reiciuntur. Quod accidit etiam in sphaera iuris internationalis a pluribus 
Statibus practice parvipensi. Activitas política plurium Statuum hodier-
norum tantopere abit a naturalibus ethicae legibus, ut Ecclesia hac de 
re tacere nequeat. Praeterea, Ecclesia definiré debet campum, in quo 
ipsa competens est, ut confusio vel indebita permixtio religionis cum 
rebus mere civilibus praecaveantur. Ministeriale et pastorale munus 
Ecclesiae, eius officium praedicandi veritatem, libertatem, iustitiam et 
amorem in relationibus socialibus et internationalibus, pressius deter-
minabunt eius positionem respecto Status. 

Dantur vero dúo possibiles modi solvendi problema de relatione mu­
tua inter Ecclesiam et Statum, nempe concordatum et systema separatio-
nis. Per se vinculum concordatarium maiora habere potest emolumenta 
pro societate tum ecelesiastica, tum civili, meliusque correspondet in 
theoria doctrinae catholicae de concordia tuenda necnon de regimine 
rerum mixtarum, uti sunt praesertim matrimonium et educatio iuvenum. 
Ex altera tamen parte, vinculum concordatarium saepe subordinat Ec­
clesiam Statui, praesertim sub aspectu oeconomico, sicque minuitur apud 
christifideles sensus generositatis et conscientia obligationum versus Ec­
clesiam. Ulterius, praestando communitati fidelium quaedam servitia, 
Status tendit quoque ad sese immiscendum in res internas Ecclesiae. 
Temporibus novissimis concordata saepe non fuerunt fideliter servata 
vel immo aliquando unilateraliter fracta. Tune, experientia teste, maior 
oritur discordia et peiores evadunt mutuae relationes quam in syste-
mate separationis Ecclesiae et Status. Si separatio illa reapse exsistit, 
i. e., si Status non sese immiscet in res internas Ecclesiae, tune habetur 
malum minus. 

Accidit etiam, quod Status diversis sub speciebus communitatem 
christifidelium persequitur. Tune praesertim separatio, recte intellecta, 
magna emolumenta Ecclesiae offert: in tali systemate Ecclesia indepen-
dens est in exprimendo iudicio suo de modo agendi Status, quando 
Status ille laedit ius morale personae humanae vel communitatis cre-
dentium. Ita Ecclesia vicinior fit populo, qui vult Ecclesiam suam inde-
pendentem esse et sine velamine veritatem proclamare, etiam coram 
maximis potestatibus laedentibus iura moralia et naturalia. Sic Ecclesia 
auget etiam venerationem erga haec ethicae principia. Clerus quoque 
vicinior est Christo et christifidelibus, si non alligatus est potestatibus 
terrenis. Independentia Ecclesiae ab omni auctoritate, praeter illam di­
vinam, creat conditiones etiam pro potestate civili faustiores, cum Ec­
clesia ómnibus libera voce inculcare potest obligationem sequendi viam 
iustitiae moralitatisque, obligationem praebendi bonum exemplum et 
— in re política et relationibus internationalibus — officium innitendi 

iure morali, quod non est nisi ius divinum afferens hominibus ordinem, 
prosperitatem et relativam in terris felicitatem. 

Concludo. Hae quaestiones maiorem tractationem in peculiari qua-
dam paragrapho constitutionis de Ecclesia habere deberent, forte in fine 
capitis de populo Dei in genere — vel, si ita melius videbitur, in sche-
mate XVII de praesentia Ecclesiae in mundo hodierno. In omni vero 
hypothesi, punctum schematis de Ecclesia — antea 25, nunc vero 30 c) — 
ita saltem emendandum videtur sit: 

1. Pag. 10, lin. 11, substituantur alia expressione verba « infau-
stae separationis », quae ab aliquibus intelligi possent tamquam implí­
cita damnatio systematis — in pluribus nationibus vigentis — separa­
tionis inter Ecclesiam et Statum. 

2. Affirmetur ibi explicite obligatio populi Dei ad vindicandum 
— in quantum fieri potest — ius suum ad utendum ómnibus iis mediis, 
etiam technicis modernis, quibus faciliter 1 evadit fidei diffusio et effi-
cienter2 valorum moralium defensio, a quarum 3 vero usu populus Dei 
non raro a potestate civili arcetur. Dixi. Gratias. 

In textu scripto tradito: 1 facilior. 2 efficacior. 3 quorum. 

Animadversiones additae: 
1. Nota de nova ordinatione capitis. Haec nova ordinatio óptima videtur. 

Etenim prius loquendum est de populo Dei quam de hierarchia Ecclesiae, cuius 
membra e populo Dei seliguntur et cuius munus est illi populo Dei servitium 
praestare ad salutem consequendam. « Omnis namque pontifex, dicit Scriptura, 
ex hominibus assumptus pro hominibus constituitur in iis, quae sunt ad Deum » 
(Hebr. 5, 1). 

2. Nota de schemate XVII . In schemate hoc sermo fieri poterit de dignitate 
personae humanae, de vocatione christiana in mundo, de relatione religionis chri-
stianae ad civilizationem hodiernam, de iustitia sociali et ordine oeconomico, de 
problemate pacis tuendae tam faustis verbis iam tractato in duabus encyclicis 
Ioannis XXII I . 

15 

EXC.MUS P. D. AEMILIUS IOSEPH M. DE SMEDT 
Episcopus Brugensis 

Venerabiles Patres, 

In cap. I I I , optime exponitur doctrina bíblica sacerdotii universalis 
quod ómnibus christifidelibus a Christo tribuitur. Attamen quando in 
nn. 25 et 26 describitur 1 vita salutífera et apostólica laicorum, sermo 
iam non est de universali sacerdotio. Prius tam bene 2 enuntiata doctrina 

nunc vita laicorum 3 non applicatur. Hoc nocet unitati et harmoniae no-
stri schematis. 

Nomine plus quam 60 episcoporum e variis nationibus, petere liceat 
ut in schemate doctrina sacerdotii universalis applicetur vitae laicorum. 

Iesus Christus est supremus et aeternus pontifex. Ipse hic pontifex 
a Patre triplex munus accepit: munus sacerdótale seu sanctificandi; 
munus propheticum seu docendi; munus regale seu regendi. 

Iesus Christus in laicis sibi baptismo unitis nunc actualiter vivit et 
eos active muneris sui sacerdotalis, prophetici et regalis participantes 
reddere conatur. Ideo 4: 

1. Laici vocantur ad vivendum in unione cum Christo munus suum 
sacer dótale exercente. ...5 Iesus Christus in laicis vult adimplere cultum 
spiritualem ut Pater glorificetur et peccata expientur. Laici qui baptismo 
et confirmatione in Christo sacerdote sunt consecrati, sunt factae per-
sonae consecratae, isti laici6 cum ipso, in ipso et per ipsum seipsos 
constanter7 offerre debent. Non sufficit observatio8 alicuius legalismi 
externi, sed intima vita laicorum debet esse religiosa, seu9 ad Deum 
directa in Christo.10 Cum Christo, laici debent orare, opera sua quotidiana 
adimplere et contrarietates vitae cum patientia tolerare^ ad expianda 
peccata familiae humanae,11 ut exhibeant membra sua hostiam viventem 
sanctam Deo placentem, rationabile obsequium suum ... I 3. Haec laicorum 
unió cum Christo Sacerdote suum culmen attingit14 quando eius sacrifi-
cium eucharisticum participant. 

2. Laici vocantur ad vivendum in unione cum Christo munus suum 
propheticum exercente. Laici in Christo Patri offerre debent suam quo-
tidianam instantiam ad testimonium perhibendum de veritate. Spiritu 
Christi illuminati^ laici, et personaliter et cum alus coniuncti, debent 
esse lux mundi. In medio vitae saecularis laici intellectum suum, volun-
tatem, sensus, Corpus et instrumenta laboris considerare debent ut res 
destinatione sacras, res16 sacras sibi a Christo commissas quibus17 in 
sua familia, apud suos vicinos, in locis laboris, in locis ludorum, in pu-
blicis negotiis uti debent ad ostendendum quomodo verus christianus 
practice vivat. Doctrina Christi non est theoria, sed regula vitae qua 
tota vita consécrala et18 concreta informari debet. Christus olim in Pa-
laestina inter homines vivens exemplum dedit ut et nos ita faciamus. 
Ipse19 Christus propheta hodierno tempore mediantibus laicis quasi 
experimentaliter monstrare vult quid sit christianismus, quid sit20 Evan-
gelium...21 

Sed praeterea Christus propheta doctrinam suam verbo praedicavit. 
Ipse nunc, mediantibus laicis, familiae humanae11 valores morales et ve-
ritates fidei annuntiare intendit. Quapropter laici, de doctrina Christi 

bene 2 3 edocti, cum ipso, cum Iesu 2 4 humiliter, confidenter et audacter 
verbum Dei in sua familia et in vita sociali annuntiare debent ut sermo 
Dei currat et clarificetur et ut societas moderna de solutione christiana 
suorum problematum edoceatur.25 

3. Laici vocantur ad vivendum in unione cum Christo munus re­
gale exercente. Christus non tantummodo veritatem intellectui humano 
praedicavit, sed omnia in se instaurare incepit. Quid erat super terram 26 

munus regale Iesu Christi? Non vita gloriosa sed conamina laboriosa 27 

ut concreta vita humana sub respectu naturali et supernaturali progres-
sivo modo ordinaretur2* secundum voluntatem Creatoris et Patris cae-
lestis atque caritate informaretur. Vita Iesu in térra novum ordinem 
incepit29 Christus nunc30 hodierno tempore adiuvantibus laicis hanc 
mundi consecrationem gradatim perficere intendit. Quapropter ipsi laici 
rogantur ut primo 3 1 in semetipsis regnum pacis extendant, paulatim 32 

induentes novum hominem ...33. Hoc modo anima, corpus et omnes res 
materiales, quibus unusquisque34 laicus christianus secundum ordinem 
naturae utitur, ordinabuntur ad gloriam Dei et bonum societatis hu-
manae. 

Sed praeterea Christus, mediantibus laicis, regnum suum pacificum 
progressivo modo extendere vult ad totum mundi ordinem. Laici chri-
stiani suo humili servitio in societate cum ómnibus hominibus bonae vo-
luntatis collaborare debent ut educatione et legislatione instaurentur con­
cordia familialis, socialis, civilis, internationalis, uno verbo integer ordo 
christianus. Christus, mediantibus laicis, progressum technicum et scien-
tificum adhibere vult ut tota humanitas vivere possit modo magis hu­
mano, latius accederé ad bona culturae, perfectius attingere pacem ve-
ram, felicitatem ac libertatem filiorum Dei, exspectans beatam spem et 
adventum Dominio Tali modo redemptio Christi « incarnatur » in rea-
litatibus terrestribus, gradatim consecrantur universa et instauran tur et 
assumantur36 omnia sub novo capite, sub pacifico regno Iesu Christi, 
Domini Nostri.37 Dixi. 

In textu scripto tradito: 1 exponitur. 2 deest. 3 laicis. 4 Nomine 
plurimorum episcoporum hic ostendere conabor quomodo doctrina sacerdotii uni-
versalis applicata vitae laicorum hanc intime et profundissime connectit cum sa­
cerdotio Iesu Christi et cum muneribus sacrae hierarchiae. Quae hic dicentur iam 
saeculo elapso spiritu quasi prophetico innuebantur a card. Newman. Laici ad 
munus sacerdotale, propheticum et regale Iesu Christi participandum destinan-
tur. 5 Animadvertere liceat quod in schemate inter muñera laicorum non no-
minatur cultus. Omnia quae dicuntur, diriguntur ad hominem et mundum sancti-
ficandum. Sed laicus praeprimis vivere debet ad laudem gloriae Dei, ad glorifi-
candam Trinitatem. 6 deest. 7 deest. 8 observantia. 9 deest. 

1 0 deest. 1 1 eaque cum voluntariae paenitentiae actibus miscere. 1 2 mundi. 
1 3 (cf. Rom. 12, 1). 1 4 attinget. 1 5 Sancto potati. 1 6 deest. 1 7 His. 
1 8 deest. 1 9 deest. 2 0 deest. 2 1 sicut ipse olim in Palaestina inter ho­
mines vivens exemplum dedit ut et nos ita faciamus. 2 2 in medio saeculo. 
2 3 deest. 2 4 deest. 2 5 (2 Tbess. 3, 1). Laici initialiter audiunt doctrinam 
catholicam ab apostolis eorumque successoribus, sed in subsequenti intellectione 
doctrinae ipsi suo supernaturali sensu fidei habent partem activam, magisterio ec-
clesiastico subordinatam, tanquam organum Christi prophetae qui Ecclesiam suam 
adiuvat ne a veritate declinet eamque profundius intelligat et in vita fidelius ap-
plicet. Haec omnia dicuntur in schemate pag. 9 sub a et b, sed ibi exponuntur sine 
relatione cum muñere prophetico Christi et modo nimis abstracto. Nunc prima 
vice aliquod Concilium de laicis loquitur. Nonne nunc loquendum est modo qui 
ab ipsis intelligitur. Haec etiam valent de iis quae sub c exponuntur. Etenim: 
2 6 est. 2 7 nisi eius conamina. 2 8 ordinetur. 2 9 informetur? Christus 
vita sua terrestri mundo novum ordinem proposuit et hominibus renovatam ca-
pacitatem dedit. Cum Christi adiutorio humanitas capax facta est ut rebus et 
laboribus humanis acquirat finem supernaturalem et participationem gloriae quam 
ut primogenitus sua resurrectione et ascensione inchoavit. 3 0 deest. 3 1 deest. 
3 2 deest. 3 3 qui secundum Deum creatus est in iustitia et sanctitate veritatis 
(Epb. 4, 23-24). 3 4 deest. 3 5 deest. 3 6 assumuntur. 3 7 Christi 
(Eph. 1, 10). Ut laici hoc muñere sacerdotali, prophetico et regali fungi possint, 
Iesus Christus ipsis ius tribuit ut sustententur, doceantur et regantur sacro hie-
rarchiae ministerio. Ipse Summus Sacerdos in sacerdotio ministeriali operatur ut 
laici accessum habeant ad oblationem eucharisticam sacrificii redemptionis nostrae 
et ad sacramenta et gratias ab ipso promanantia. 

Iesus Christus muñere prophetico hierarchiae commisso laicis securam viam 
aperit ad veritatem evangelicam credendam et profundius scrutandam. 

Iesus Christus muñere regali sacrae hierarchiae laicos « in medio nationis pra-
vae et perversae » (Phil. 2, 15) non relinquit orphanos sed vadit et venit ad eos 
ut gaudeat cor eorum et gaudium eorum nemo tollat ab ipsis. 

Si in textu de hac visione muneris laici christiani ratio habetur, tota expo-
sitio fiet magis harmónica et unita. Laici, ut iam ampia pastorali experientia con-
stat, vitam et apostolatum suum modo magis religioso, profundius christiano con-
cipient, vera doctrina Christi nutrientur et maiori gaudio cum hierarchia colla-
borabunt. 

Qua de causa, nomine plurimorum episcoporum rogo ut textus examinatus 
in aliquibus punctis emendetur iuxta propositionem quam nostrae secretariae 
tradam. 

Animadversiones additae: 
Emendationes proponuntur nomine 120 Patrum conciliarium propter sequentes 

radones: 1. ut maior harmonía et profundior unitas obtineatur inter dicta de sa­
cerdotio universali (n. 24 ad speciale caput remittendum) et de vita salutífera lai­
corum (n. 25) ; 2. ut doctrina sacerdotii universalis non maneat sine applicatione 
in vitae laicorum doctrina; 3. ut laicorum vita magis coniuncta appareat cum vita 
Christi, iuxta dicta a Summo Pontífice in inaugurali sermone huius sessionis. 

Pag. 8, linn. 37-38 sic mutentur: « Laici ad populum Dei vocati et sacerdo­
tium universale participantes, ... ». 

Pag. 9, post lin. 9 sequentia inserantur: « Supremus et aeternus Pontifex Iesus 

Christus in laicis baptismo et confirmatione sibi unitis actuóse vivit eosque per 
Spiritum Sanctum indesinenter impellit ut suum sacerdotale, propheticum et regale 
munus generóse participent. 

a) Laici vocantur ad vivendum in unione cum Christo, qui virtute sui mu-
neris sacerdotalis in ipsis cultum spiritualem adimplere intendit ut Pater glorifi-
cetur et peccata hominum expientur. 

Qua de causa laici ut personae Christo consecratae et a Spiritu Sancto anima-
tae, non legalismo externo Deo serviunt, sed vitam intime religiosam seu ad Deum 
directam ducere aspirant. Cum Christo in oratione perseverantes, opera sua quoti-
diana adimplent, molestias vitae cum patientia sustinent et generóse Eucharisticum 
sacrificium participant ad expianda peccata familiae humanae: ut exhibeant membra 
sua hostiam sanctam, Deo placentem, rationabile obsequium suum (cf. Rom. 
12, 1) ». 

Pag. 9, linn. 10-14 sic mutentur: « b) Laici praeterea vocantur ad vivendum in 
unione cum Christo munus suum propheticum in familia humana exercente. In 
ipso suam quotidianam instantiam ad testimonium perhibendum de veritate Patri 
offerre tenentur. 

Sicut olim Filius hominis in Palaestina inter homines vivens, exemplum dedit, 
ut et nos ita faciamus (cf. Jo. 13, 15), ita nunc per Spiritum Sanctum inclinat 
laicos ut intellectum suum, voluntatem, sensus, corpus et instrumenta laboris con-
siderent atque adhibeant tamquam res sacras, divinitus sibi commissas, ad testifi-
candum de Evangelio. In vita sua familiali ceterisque humani commercii negotiis 
Christi testes sunt illius regulae vivendi quam Salvator mundi in Ecclesia ma­
nifestat. 

Sed laici christiani a Christo etiam ut fidei praecones adhibentur, quibus veri-
tates fidei et normas VALORESQUE MORALES revelare intendit. Quapropter laici, hie-
rarchiae sacro magisterio associati, sollerter in profundiorem cognitionem veritatis 
revelatae atque catholicae doctrinae incumbentes, cum Christo humiliter, confi-
denter et audacter verbum Dei evangelizare debent, ut sermo Dei currat et clarifi-
cetur (cf. 2 Thess. 3, 1) et societas humana de solutione christiana quaestionum 
vitae instruatur ». 

Pag. 9, linn. 14-21 maneant sicut sunt. 
Pag. 9, linn. 22-35 scribantur sub c), ut infra exponitur. 
Pag. 9, linn. 37-41 sequenti modo mutentur: « c) Denique laici vocantur ad 

vivendum in unione cum Christo, qui muñere suo regali omnia in se instaurare 
intendit. 

Quemadmodum Christus per totam vitam suam laboriosam patienter cona-
mina fecit ut existentia humana secundum voluntatem Creatoris et Patris caelestis 
ordinaretur et infusa caritate informaretur, ita nunc idem Iesus Christus, in cáelo 
regnans, regnum Dei in laicorum vita interna dilatari cupit eosque per Spiritum 
Sanctum impellit ut induant novum hominem, qui secundum Deum creatus est 
in iustitia et sanctitate veritatis (cf. Eph. 4, 23-24). 

Laici praeterea, collatis viribus, CONDICIONES DIFFUSIONI RELIGIONIS IDÓNEAS 
promoveant, ut Ecclesiae spatium vitae et operositatis obtineant atque commu-
niant, ut instituía et condiciones mundi, si qua mores ad peccatum conducant, ita 
sanent, ut haec omnia ad iustitiae normas conformentur et virtutum exercitio potius 
faveant quam obsint. 

Ad laicos etiam id spectat, ut PER OPERA ETIAM SAECULARIA seipsos aliosque 

sanctificent, ita ut mundus Spiritu Christi imhuatur, atque in iustitia et pace finem 
suum eficacius attingat. Valide conferant operam ut... ». 

N. B. Partes linea indicatae proveniunt ex textu schematis et tantummodo alio 
loco ponuntur. 

Em.mi cardd. Liénart, Lille; Gerlier, Lyon; Feltin, París; Lefebvre, Bourges; 
Suenens, Malines; exc.mi arch. Heenan, Westminster; Guerry, Cambrai; Garrone, 
Toulouse; Martin, Rouen; Grimshaw, Birmingham; Murphy, Cardiff; Dupuy, Albi; 
Weber, Strasbourg; Villot, coad. Lyon; Gouyon, coad. Rennes; Jáger, Paderborn; 
Sevrin, AT Mossina; Perraudin, Kabgayi; Morel, AT Eno; Cornelis, Elisabeth-
ville; Scalais, Léopoldville; Mels, Luluabourg; Van den Bergh, Lisala; exc.mi ep. 
Grauls, Kitega; Martin, Burusi; Ntugahaga, Ngozi; Makara, Usumbura; Sibomana, 
Ruhengeri; Yahamangi, Astrida; Masurati, Maroniti; Bouve, Kongolo; Charriére, 
Fribourg; Himmer, Tournay; van Zuylen, Liége; Charue, Namur; Calewaert, Gent; 
Schoenmaekers, aux. Malines; Oste, Jehol; Van Melckebeke, Ningsia; Guffens, 
Germaniciana; Verhoeven, Manado; De Kesel, aux. Gent; De Keyzer, aux. Bruges; 
Mustu, aux. Namur; Nezic, Porec Pula; Boillon, Verdun; Mouisset, Nice; Schmitt, 
Metz; Verdet, La Rochelle; Volksaert, South Afrika; Dlamini, Umzimkulu; van 
Velsen, Kroonstadt; Ketteler, Bethlehem S. A.; Vermeiren, Pedactoe; Grent, Am-
borna; Schoemaeker, Purwokerto; O'Loughlin, Darwin; Terrienne, Menelaite; 
Stemper, Eleuteropolis; Van Waeyenbergh, aux. Malines; Van Hoeck, Cissita S. A.; 
Aruswalmi, Kumbakonam; da Veiga Coutinho, Sagalasso; D'Mello R., Mangalore; 
D'Mello L., Ajmer Jaipur; Fernandez, aux. New Delhi; Gomes, aux. Bombay; 
Lourdusami, aux. Bangalore; Picachy, Jambedpur; Rosario, Amravati; Daem, 
Antwerpen; De Smedt, Bruges; Heuschen, aux. Liége; Hart, Dunkeld; Demedts, 
Cadorma; Geeraerts, Lagania; Lesourd, Nouna; Durieux, Waraigi; Ancel, aux. Lyon; 
Puech, Carcasonne; Pioger, Sées; Vion, Poitiers; de Cambourg, Eutime; Donze, 
Tulle; Rouge, Nimes; Barthe, Fréjus; Riopel, Neocesarea; Maziers, Augustopoli; 
Caillot, Bononia; Hermil, Marida; Renard, Versailles; Goupy, Blois; Douillard, Sois-
sons; Dupont, aux. Lille; Kettel, Kabinda; Jacques, Boma; Coba, aux. Matadi; Zitta, 
Gindaro; Lehaen, Sakania; Van Cauwelaert, Inongo; van Rengen, Mweka; Bouve, 
Kongolo; Kimbondi, Kisantu; Ndudi, Matara; Nganga, Atira; Morlion, Baudouin-
ville; Restieaux, Plymouth; Ellis, Nottingham; Brunner, Middlesbrough; Beck, 
Salford; Rudderham, Clifton; Dwyer, Leeds; Petit, Menevia; Grasar, Shrewsbury; 
Holland, Etenna; Degryse, S. G. Scheut; Van Kerckhoven, S. G. Miss. S. Cord.; 
McGrath, aux. Panamá. 

EXC.MUS P. D. AEGIDIUS HENRICUS ALEXIUS BARTHE 
Episcopus Foroiuliensis-Tolonensis 

Venerabiles Patres, 

Nonnulli oratores dolendum censuerunt quod in primis duobus ca-
pitulis de Ecclesia nimis modice in lucem ponatur aspectus missiona-
rius Ecclesiae. 

Cap. I I I eumdem defectum non exhibet; attamen et ibi non sufrí-



CONGREGATIO GENERALIS LI 107 

cienter explicatur quomodo populus christianus conferre potest ad dif-
fundendum nuntium evangelicum, speciatim sub respectu spei, quam 
mundus exspectat. 

1. De populo Dei in genere. Stricto sensu quid est populus Dei? 
Ule est qui genuinam spem a Christo allatam plene possidet et eam re-
tinet, non solum ut ipse ex ea vivat, sed etiam ut eam universo mundo 
communicet. 

Sic etenim scribit Paulus ad Romanos: « Nam exspectatio creaturae 
revelationem filiorum Dei exspectat. Scimus enim quod omnis creatura 
ingemiscit et parturit usque adhuc 

Homines, praesertim in mundo hodierno, sane sibi conscii sunt 
de necessitate sperandi; sed quoniam sibi falsas rationes spei adstruunt, 
ab illis decipiuntur. 

Iam Israelitae veram spem tamquam depositum divinum serva-
bant, in quantum populus Dei et consequenter in quantum populus pro-
missionis erant. 

Post adventum Messiae, populus Dei spem illam annuntiat cum 
maiore certitudine, et cum missione eam praedicandi ómnibus homini-
bus qui promissioni divinae alieni sunt. 

Etenim spes non est solummodo virtus privata uniuscuiusque fidelis, 
sed vis est quaedam Ínsita communitati credentium in hoc mundo ad 
beatitudinem aeternam tendente. 

Declarat enim apostolus, verba prophetae Oseae renovans: « Vo-
cabo non plebem meam, plebem meam; et non dilectam, dilectam; et 
non misericordiam consecutam, misericordiam consecutam. Et erit: in 
loco ubi dictum est: non plebs mea, ibi vocabuntur filii Dei vivi »...2 

Sic a) non relinquitur pseudo-prophetis messianismi temporalis, et 
eorum damnosae seductioni, veritas quae in ipsa structura regni Dei 
includitur. Populus Dei innectitur huic mundo, ut eius legitimas adspi-
rationes purificet, et ad rectum finem perducat. 

b) Ecclesia tamquam « signum » in nationibus manifestatur, 
iuxta Evangelium Domini Iesu, iuxta verba prophetica S. Ioannis 
Baptistae: « Erunt prava in directa et áspera in vias planas » ...3, iuxta 
etiam praedicationem apostolorum, doctrinam Patrum et documenta 
Romanorum Pontificum, praesertim in litteris quae corda omnium nuper 
valde commoverunt: Vacem in tenis. 

Deinde c) hoc modo missio laicorum in plenam lucem reapse po­
ní tur. 

Unde 2. De laicis. In proclamando spem communem ómnibus mem­
bris populi Dei, laici missionem habent peculiarem, quae ex ipsorum 
genere vitae scaturit. Spem christianam debent praesertim annuntiare, 

sicut dictum est: in vita familiari, in vita professionali, in relationibus 
socialibus et in vita política!' 

a) In vita familiari: quia omnes ad felicitatem cordis tendunt 
per amorem qui plenam satisfactionem affert. Saepius autem amor file 
impurus est, ergo fallax. Dum autem familiam contemplant, in qua 
parentes et filii veré in Christo sese diligunt, et in qua coniugalis amor 
in ipso Christo virescit et floret, eo ipso viam invenient ad verum amo­
rem obtinendum. 

b) In vita professionali: hodierni homines magni faciunt laborem, 
progressus scientiae et technicae artis; eorum autem pondus aeternum 
non perspiciunt, et fructibus proprii laboris male utuntur. 

Sed christiani, qui in conatibus illis collaborationem vident cum 
actione creatrice divina, necnon instrumentum Redemptionis et médium 
ad máxima bona ventura adipiscenda, alios adiuvant ad spes falsas puri-
ficandas, et cum Christo omne quod bonum est in mundo, ad regiones 
quas spectare debent, constituunt. 

ítem 3. In relationibus socialibus et in vita política. 
Omnes iustitiam et pacem quaerunt; a Christo autem seiuncti nul-

lomodo eas obtinere possunt. 
Splendidis encyclicis Summus Pontifex mentes hominum illuminat, 

episcopi et sacerdotes spem certissimam Evangelii praedicant. Sed sem­
per haec auditur eadem quaestio: « Quomodo spes illa nobis vera et viva 
efficitur? ». Soli possunt laici demonstrationem practicam huius doc-
trinae praebere. Haec est eorum missio propria in populo Dei. 

Et efficacior erit haec missio, si, in quantum fieri potest, testimo-
nium collectivum redderint et si illam convinctionem tenuerint quod 
non sufficit vitam suam illa spe imbuere, sed etiam eiusdem spei ratio-
nem reddere, ut et alii eam cognoscant et intelligant quid sit ille popu-
lus Dei, in cuius sinum, et ipsi vocantur. 

Si omnia ista saperent, quae saepius ignorant, quam maiorem ani-
mum haberent nostri laici, ad propriam sanctificationem, et ad regnum 
Dei efficacius promovendum. Dixi. 

In textu scripto tradito: 1 (Rom. 8, 19-22). 2 (Rom. 9, 25-26). Hoc 
autem in schemate non sufficienter exprimitur; quapropter aliquas additiones pro-
ponere intendo, quarum textum, in hoc sensu exaratum, secretario committam. 
3 (Le. 3, 5) . 4 deest. 

Moderator: Antequam disgredimur, liceat mihi, venerabiles Paires, 
attentionem vestram brevibus dirigere in solemnem actionem liturgicam, 
quae próxima die Dominica, hora 8, in hac S. Petri Basilica peragetur, 

qua nempe Summus Pontifex ipse consecrabit quatuordecim episcopos, 
qui maiore ex parte populo Dei in Ecclesiis missionum servient vel 
speciali delegatione a Summo Pontifice accepta dissitas orbis Ecclesias 
cum centro unitatis firmiter coniungent. 

Grata occasio nobis erit, et ideo Patres religiose invitantur ut diem 
mundialem missionum hoc eximio ac singulari modo possimus celebrare 
in Concilio Vaticano II uniti cum Christi Vicario. 

Iam saepius his ultimis hebdomadis audivimus in hac aula conciliari 
de Ecclesia, quae est in statu missionis et quae muñere evangelizandi 
urgetur. 

Post dúos dies ad S. Petri Confessionem hic congrega ti, sub ritu 
sacramentali videbimus Ecclesiam ex successione apostólica crescentem, 
ut sit nostris diebus lumen gentium et signum salutis elevatum inter 
nationes. 

Rogamus vero in precibus nostris Dominum, ut fratres nostri ad epi-
scopale munus electi, divino praeveniente et adiuvante gratia, inveniri 
mereantur fervidi ac fideles Domini et fratrum eius sibi concreditorum 
ministri. 

Próxima congregado erit sequenti die, feria I I , hora 9. 

Em.mus P. D. EUGENIUS card. TISSERANT: Reponatur Sacrosanc-
tum Evangelium. 


